ޔައމިއްޔާ

މާލިއްޔަތު ކޮމިޓީގެ 11 ވަނަ ބައްދަލުވުން. (14.04.2010)

ރިޔާސަތުން ވާހަކަދެއްކެވުން:

`. އައްސަލާމް ޢަލައިކުމް. މިއަދު މާލިއްޔަތު ކޮމިޓީގެ ފުލް ކޮމިޓީ އެއް މިއީ. އެހެންނަމަވެސް، އަޅުގަނޑު ކުޑަ ކޮމިޓީ އަކުން ބަލަމުންދާ މައްސަލަ އެއް ބަލަމުންދާ ކަންތައްތަަކަކަށް ބޭނުންވާ އިތުރު މަޢުލޫމާތު ހޯދުމަށްޓަަކައި އަޅުގަނޑުމެން މާލިއްޔަތު ކޮމިޓީގެ ބައްދަލުވުމެއް މިއަދު މި ބޭއްވީ. އަޅުގަނޑަކީ މި ކޮމިޓީގެ މުޤައްރިރެއް ނޫން. އަޅުގަނޑަކީ މި ވަގުތު މި ކޮމިޓީގެ މުޤައްރިރު އަދި ނައިބު މުޤައްރިރު ނެތުމާ ގުޅިގެން މިއަދު ލައްވާލީ އަޅުގަނޑަށް މިކަން ކުރަން. އެހެންވީމާ، އެ ގޮތުން އެ މަސްއޫލިއްޔަތު މިއަދު އަދާ ކުރެވޭތޯ އަޅުގަނޑު މި ބަލަނީ. އަޅުގަނޑުމެންގެ ދަޢުވަތަކަށް ފިޝަރީޒް މިނިސްޓްރީން ޑރ.އަބްދުﷲ ނަޞީރު ޕާމަނަންޓް ސެކްރެޓަރީ އަދި އަލްފާޟިލް އިސްމާއިލް ޒަރިޔަންދު ޑިރެކްޓަރ ވަޑައިގެން ދެއްވީތީ، އަޅުގަނޑު ވަރަށް ބޮޑަށް ޝުކުރު ދަންނަވަން. އަޅުގަނޑުމެން ތި ބޭފުޅުންނަށް ފިޝަރީޒް މިނިސްޓްރީ އަށް ދަންނަވާލީ، 2010 ވަނަ އަހަރުގެ ބަޖެޓުގައި މަސްވެރިންނަށާއި އަދި ދަނޑުވެރިންނަށް ސަބްސިޑީ ދިނުމަށްޓަކައި ބަޖެޓުގައި ހިމެނިފައިވާ އިރު އެ ފައިސާ އިން ޚަރަދު ކުރާނެ ގޮތަކާ ދޭތެރޭގައި މި ކޮމިޓީން އިތުރު މަޢުލޫމާތު ތިބޭފުޅުންގެ ވިސްނުމާ އަދި ތި ބޭފުޅުން ދެއްވާ މަޢުލޫމާތު އަލީގެ އިތުރަށް މާލިއްޔަތު ކޮމިޓީގެ ޢިއްޒަތްތެރި މެންބަރުން އެ މަޢުލޫމާތު އިތުރަށް ސާފުކުރަން ބޭނުންވާތީވެ އެ ކޮށްލަން ބޭނުންވާ ސުވާލުތައް ހުރުމާ ގުޅިގެން އެކަމަށްޓަކައި، އަޅުގަޑުމެން ބޭއްވި ބައްދަލުވުން ބަދަލުވުމަކީ. އެހެންވީމާ، އަޅުގަނޑު މި ކަމާ ބެހޭ ގޮތުން މާ ބޮޑު ވާހަކަ އެއް ދެއްކުމުގެ ބަދަލުގައި މާލިއްޔަތު ކޮމިޓީގައި ޢިއްޒަަތްތެރި މެންބަރުންގެ ވިސްނުންފުޅާ އަދި މިނިސްޓްރީގެ ބޭފުޅުންނަށް އޭގެ ފަހުގައި، އަޅުގަނޑު ފުރުޞަތު އަރުވާނަން. އެހެންވީމާ، އަޅުގަނޑު ފުރަތަމަ މާލިއްޔަތު ކޮމިޓީގެ ޢިއްޒަތްތެރި މެންބަރުންގެ ޚިޔާލުފުޅެއް ފާޅުކުރަން ބޭނުންވާ ޕޮއިންޓަކާ މެދުގައި ޚިޔާލުފާޅު ކުރުމަށް. އެ ފުރުޞަތު އަޅުގަނޑު އަރުވާނަން. (ވަގުތުކޮޅަކަށްފަހު) އެހެންވީމާ، މި މިނިސްޓްރީން އަޅުގަނޑުމެންގެ މެންބަރުން އެދެނީ ތިކޮޅުން ފުރަތަމަ ކުރިއަށް ގެންދަވަން. ތި ބޭފުޅުންގެ ނަން ވިދާޅުވެފައި ކުރިއަށް ގެންދެވީމަ، އަޅުގަނޑުމެންގެ ރިކޯޑުގައި އޮންނާނެ އޭރުން އެހެންވެ. ޝުކުރިއްޔާ.
(ވަގުތުކޮޅަކަށްފަހު)

މިނިސްޓްރީ އޮފް ފިޝަރީޒް އެންޑް އެގްރިކަލްޗަރގެ ޕާމަނަންޓް ސެކްރެޓަރީ ޢަބްދުﷲ ނަޞީރު ވާހަކަދެއްކެވުން:

އާދެ، އަޅުގަނޑަށް ކިޔަނީ ޢަބްދުﷲ ނަޞީރު، އަޅުގަނޑަކީ މިނިސްޓްރީގެ ޕާރމަނަންޓް ސެކްރެޓްރީ. ދެން، އަޅުގަނޑާ އެކު މި އިންނެވީ އިތުރަށް އިސްމާޢީލް ޒަރިޔަންދު ވެސް ވިދާޅުވެ ދެއްވާނެ. މި މިނިސްޓްރީގެ މި ފައިސާގެ ކަންތައްތަކާއި އަދި މި ބަޖެޓް ޕްލޭން ކުރުމާއި ހިންގުމުގެ އެންމެ އިސްކޮށް އުޅުއްވާ ފަރާތަކީ ޒަރިޔަންދު. ދެން، އެހެންވީމާ، އަޅުގަނޑުމެން މިއަދު ތި ބޭފުޅުން، 2010 ވަނަ އަހަރު ނިންމަވާފައިވާ ސަބްސިޑީޒްތަކާ ބެހޭ ގޮތުން މަޢުލޫމާތު ބޭނުންފުޅުވާ ކަމަށް ވިދާޅުވެފައި ވާތީ ހަމަ ކުރެއްވި ސުވާލަކަށް އަޅުގަނޑުމެންނަށް އެންމެ ރަނގަޅު ގޮތަކަށް އެއަށް ޖަވާބު އެރުވޭތޯ ބަލާނަން. އަޅުގަނޑުމެން މިހާރު ނިންމާފައި ހުރި ގޮތާއި މިނިސްޓްރީގެ ވިސްނުން ހުރި ގޮތާ އެ އެކީގައި އަޅުގަނޑުމެން ހިއްސާ ކޮށްލާނަން އިނގޭތޯ.
(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

އެހެންވީމަ، އިތުރު މެންބަރަކު އެއްޗެއް، ސުވާލެއް އޮވިއްޖިއްޔާ އެ ސުވާލަކަށްފަހު ނޫނީ ކުރިން މިނިސްޓްރީގެ ވިސްނުންފުޅު ހުރި ގޮތެއް ކުރިއަށް ގެންދާނީތޯ ނޫނީ. އަޅުގަނޑަށް ހީވަނީ އަޅުގަނޑުމެން ކޮމިޓީގެ ޢިއްޒަތްތެރި މެންބަރުން ވޭތުވެދިޔަ ތިން ހަތަރު ޖަލްސާ އެއްގައި ވަނީ މި ކަމާ ދޭތެރޭގައި ވަރަށް ބޮޑަށް ބަހުސް ކުރެވިފައި އަދި އަޅުގަނޑުމެންގެ އެބަހުރި ވަރަށް ގިނަ ސުވާލުތަކެއް. މި މިނިސްޓްރީ އަށް ކުރަން. އަދި އަޅުގަނޑުމެން މި ކަމާ ދޭތެރޭގައި ދެކޭ ގޮތް ވެސް އަޅުގަނޑަށް ހީވޭ އަޅުގަނޑުމެން އެބަޖެހޭ ހެން މިނިސްޓްރީން މި ކަމުގައި ދެކޭގޮތް އަޅުގަނޑުމެންނަށް އެބައޮތް ލިޔުމަކުން ދިފައި އެބައޮތް. އެހެންވީމާ، އަޅުގަނޑަށް ހީވަނީ އަޅުގަނޑުމެން ކަންބޮޑުވުންތަކެއް އެބަހުރި ދެތިން ހަތަރު ޖަލްސާ އެއްގައި އަޅުގަނޑުމެން މި ކަމާ ބެހޭ ގޮތުން ވާހަކަ ދެކެވިއްޖެ. އެހެންވީމާ، އޭގެތެރެއިން އަޅުގަނޑުގެ ވެސް އެބަހުރި. އެހެންނަމަވެސް އަޅުގަނޑު މިއަދު މި ކަމުގައި އަޅުގަނޑު މިއިން މަގާމުގެ ގޮތުން އަޅުގަނޑަށް ހީވަނީ މި ގަސްތުގައި ފަހަރެއްގައި އަޮޅިގެން ނަމަވެސް ވީ ގޮތަކަށް ވެސް ވެދާނެމޭ. އެހެންނަމަވެސް އަޅުގަނޑަށް ހީވަނީ އަޅުގަނޑުގެ ޚިޔާލެއް އޮވެއްޖެ ކަމަށް ވަންޏާ ފަހުން އެ ޚިޔާލެއް އަޅުގަނޑު އަރުވާނަން. އެހެންވީމާ، އެންމެ ފުރަތަމަ މެންބަރުން ވޭތުވެދިޔަ ދެތިން ހަތަރު ޖަލްސާގައި މިނިސްޓްރީ އަށް އަމާޒުކޮށްފައި ހުރި ސުވާލުތަކައިގެން ކުރިއަށް ވަޑައިގަތީމާ އަޅުގަނޑަށް ހީވަނީ އަޅުގަނޑުމެންގެ މަސައްކަތް ތަންކޮޅެއް އަވަސްވެގެންދާނެ. އެހެންވީމާ، އެ ފުޞަތު އަޅުގަނޑު ޢިއްޒަތްތެރި މެންބަރުންނަށް އަރުވަން. ޙަމްޒާ.
ބިލެތްދޫ ދާއިރާގެ މެންބަރު އަޙުމަދު ޙަމްޒާ ވާހަކަދެއްކެވުން:

ޝުކުރިއްޔާ މުޤައްރިރު، އަޅުގަނޑު ވެސް މުޤައްރިރާ ބައިވެރިވެ، މި މިނިސްޓްރީން ވަޑައިގެންނެވި ބޭފުޅުންނަށް މަރުޙަބާ ދަންނަވަން. އަޅުގަނޑު މި ސާފުކޮށްލަން ބޭނުންވާ ދެތިން ކަމެއް އެބަ އޮތް. މިއަދު، އަޅުގަނޑު ހިތުން މި މަސްވެރިންނަށް ދިން ސަބްސިޑީއާ ބެހޭ ގޮތުން ކަމަށް ބޮޑަށް އަޅުގަނޑަށް ލަފާ ކުރެވެނީ މިއަދު އަޅުގަނޑުމެން މަޢުލޫމާތު ސާފުކޮށްލަން މި ބޭނުންވަނީ. ދެން މަސްވެރިންނަށް ދިން ސަބްސިޑީގެ ދެ ބައެއް އެބަ އޮވޭ. އެއް ބަޔަކީ އޮޑިވެރިންނަށް ދީފައި އޮތް ސަބްސިޑީ. ދެން، އަނެއް ސަބްސިޑީ އަކަށް މި އޮންނަނީ ތެލަށް ދީފައި އޮތް ސަބްސިޑީ. އެހެންވީމާ، އަޅުގަނޑު، ފުރަތަމަ ނަޒަރު ހުއްޓާލާ ހިތްވަނީ ފުރަތަމަ އިން ވެސް އޮޑިވެރިންނަށް އޭގައި މަސްވެރިންގެ ބައިގައި. ދެން ސަރުކާރުން ހުށަހަޅުއްވާފައި ވަނީ ލޯނުގެ ބަޔަކާއި ލީޒިން ކުންފުންޏަށް ފައިސާ ދިނުމާ އެކަހަލަ ގޮތަކަށް އަޅުގަނޑަށް ފާހަގަ ކުރެވުނީ. ދެން، އަޅުގަނޑުގެ ވިސްނުން ކުޑަކޮށް ތަފާތު. އެއީ، އަޅުގަނޑު ބޭނުން މި ސަބްސިޑީގައި އަޅުގަނޑުގެ ދާއިރާގެ މީހުން ހިމެނެން. އެހެނީ އަޅުގަނޑުގެ ދާއިރާގެ ގިނަ ރައްޔިތުންނަކީ ފާނަ މަސްވެރިކަން ކުރާ މީހުން. އެހެންވީމާ، އަޅުގަނޑުމެން ކޮމިޓީގައި އުފެދޭ ސުވާލަކީ އަޅުގަނޑުމެންނަށް ބަހުސް ކުރެވޭ ދެތިން ގޮތަކަށް. އެއްގަޮތަކީ ވީހާވެސް އިންސާފުވެރި ގޮތަށް މި ސަބްސިޑީ ލިބުން. އަނެއް ގޮތަކީ އިންޑަސްޓްރީ އަށް ކުރި އެރުން ލިބޭނެ ގޮތަކަށް މިކަން ކުރުން. ދެން، އަޅުގަނޑުގެ ވިސްނުން ވަރަށް ސާފު އަޅުގަނޑަށް. އަޅުގަނޑު ވިސްނުމަކީ އަޅުގަނޑުގެ ދާއިރާގެ މީހުންނަށް މީގެ ސަބްސިޑީ އިން ކޮންމެވެސް ކަހަލަ އަތެއް ފޯރުވެނޭ ގޮތަކަށް މިކަން ނިމިގެން ދިއުން. އެހެންވުމާއެކު މިހާރު ހުށަހެޅިފައިވާ މަސްވެރިކަމުގެ ތެރޭގައި ކަޅުބިލަ މަހުގެ މަސްވެރިކަމާ އަދި ބޮޑުކަންނެލީގެ މަސްވެރިކަމާ މީގެއިތުރުން އަޅުގަނޑު، ދަންނަވާލާފައިވާނެ މި ފާނަ މަސްވެރިކަން ކުރާ މީހުން މީގައި ހިމެނޭނެ ގޮތަކަށް މިކަން ގެން ދިއުމަކީ މުހިއްމު ކަމެކޭ އަދި ހަމައެއާއެކުގައި އަޅުގަނޑު ދެކޭ ގޮތުގައި ރިސޯޓުތަކަށް މި ފަރުމަސް ވެރިކަންކޮށް އުޅޭ މީހުންނަށް ވެސް މީގެ އެހީތެރިކަން ލިބިގެން ދިއުމަކީ ހަމަ ރަނގަޅު ކަމެއް ކަމުގައި އަޅުގަނޑު ދެކެމޭ. އެހެންވީމާ، އެ ނުކުތާ އާ ބެހޭ ގޮތުން އަޅުގަނޑު ދަންނަވާލަމޭ. ދެން، އަޅުގަނޑުމެންގެ ކޮމިޓީގެ ވިސްނުން ކަމަށް އަޅުގަނޑަށް ފާހަގަ ކުރެވުނީ އަޅުގަނޑުމެން މި އުސޫލުތައް ކަނޑައެޅުމަށްފަހުގައި މިކަން ޑިސްޓިއުބިއުޓް ކުރުމާއި އެކަން ޢަމަލީ ގޮތުން ކުރަައްވާނީ މިނިސްޓްރީންނޭ އަދި ސަރުކާރުންނޭ. ވީއިރު އެ ފަރާތްތައް ހޯދާ އައިޑިންޓިފައިކޮށް މި ކަންކަން ކުރުން އެއީ އަޅުގަނޑުމެންގެ ޒިންމާ އެއް ނުވަތަ އެއީ ކިހާވަރެއްގެ އެހެންވީމާ، ދެ ސުވާލެއް މީގައި އުފެދޭ. އެއް ސުވާލަކީ މިނިސްޓްރީގެ ވިސްނުން ހުރީ ކިހާވަރަކަށްތޯ މިކަން ފުޅާކޮށްލަން؟ އަޅުގަނޑުމެންގެ ތެރެއިން ބައެއް ޢިއްޒަތްތެރި ބޭފުޅުން އެބަ ވިދާޅުވޭ މިސާލަކަށް ކައްޓެޅި ބާނަން އުޅޭ މީހުން ވެސް މީގައި އެބަ ހިމެނެއޭ. އެހެންވީމާ، އެ މީހުން ވެސް ހިމަނާނީތޯ؟ އެހެންވީމާ، ސުވަލަކީ ކޮބައިތޯއޭ ހިމަނާނީ ކިހާ ފެންވަރަކަށްތޯއޭ އިހީގެ މަސްވެރިކަން ކުރަން އުޅޭ ނުވަތަ ފާނައިގެ މި ދެންނެވި މިސާލަކަށް، މި ދިރުވާ އާލާކޮށް އެ މަސައްކަތް ހުއިފިލަނޑާ ދިރުވާ އާލާކޮށް އެ މަސްވެރިކަން. އެހެންވީމާ، މިނިސްޓްރީގެ ވިސްނުން އަޅުގަނޑުމެން ބޭނުންވޭ. އަޅުގަނޑުމެންގެ ވިސްނުން ހުށަހެޅުމުން ކިހާ ކޮބައިތޯ މިނިސްޓްރީން ދެކިވަޑައިގަންނަވާ ގޮތުގައި އެ ކަމަކީ. ދެވަނަ ނުކުތާ އަކީ މި ދޭއިރުގައި ބާހާނީ ކޮން އުސޫލަކުންތޯ. ފުރަތަމަ އަށް ދޭ ބަޔަކީ ކޮބައިތޯ. އެ ދޭ މީހުން އަޅުގަނޑުމެން ތަންކޮޅެއް ފުޅާކޮށް މި ވިސްނާފައި މި އޮތީ.  ދެން، ދޭނެ އުސޫލެއް ދެން މިނިސްޓްރީން އެބަ އޮތް އަޅުގަނޑުމެންނަށް ބަލައިލިިއިރުގައި އޮޑި ދޯނި ފަހަރުގެ ސައިޒުތަކެއް ދީފައި. ކިތައް ދޯނިތޯ އަށްޑިހަ ފަސް ފޫޓުން މަތި. ދެން ފަސްދޮޅަސް ހަތަރަކާ މި ގޮތަށް ރަޖިސްޓްރީތަކެއް ކުރެވިފައި. އެހެންވީމާ، މި ދެ ވިސްނުމަށް އަޅުގަނޑުމެންގެ މި ދެ ވިސްނުން މިނިސްޓްރީގެ ޚިޔާލަކީ ކޮބައިތޯ ނުވަތަ މިނިސްޓްރީގެ ފަންނީ ލަފާ އަކީ ކޮބައިތޯ. އަޅުގަނޑުމެންނަށް އަޅުގަނޑުމެންގެ މި ވިސްނުމާ އެއްކޮށްލަން. ޝުކުރިއްޔާ.
ރިޔާސަތުން ވާހަކަދެއްކެވުން:

މި އިލްޔާސް ފުރުޞަތަށް އެދިފައި އެބަ އޮތް އަޅުގަނޑަށް ހީވަނީ ޙަމްޒާގެ އެ ސުވާލަށް އެ ކޮޅުން ޖަވާބު ދިނީމާ ދެން، ދިޔައިއްޔާތޯ ނޫނީ އެހެންވީމަ، ޢަބްދުﷲ ނަޞީރު ކުރިއަށް ގެންދަވާ.
މިނިސްޓްރީ އޮފް ފިޝަރީޒް އެންޑް އެގްރިކަލްޗަރގެ ޕާމަނަންޓު ސެކްރެޓަރީ ޢަބްދުﷲ ނަޞީރު ވާހަކަދެއްކެވުން:

އާދެ، ޝުކުރިއްޔާ އިނގޭތޯ. ދެން، ދެންމެ ޢިއްޒަތްތެރި މެންބަރު ޙަމްޒާ އެ ކުރެއްވި ދެ ސުވާލަށް އަޅުގަނޑު ދަންނަވަން އޮތީ މި ކަމަކީ ސަބްސިޑީ އަޅުގަނޑުމެން މި ދެނީ އެއީ މި މަސްވެރިންގެ ފަރާތުން މަސްވެރިންނަށް އެކަމުގެ މުުހިއްމުކަން ވާހަކަ އަކީ މަސްވެރިންނަށް ދޭންޖެހޭ އެއްޗެއް ކަމަށް ޤަބޫލުކުރެވޭތީ، އަޅުގަނޑުމެން ޤަބޫލުކުރާ ގޮތުގައި މިކަހަލަ ސަބްސިޑީ އެއް ދޭން ނިންމާފައި އޮންނާނީ. ދެން، ދުނިޔޭގެ ވަރަށް ގިނަ ޤައުމުތަކުގައި  ޚާއްޞަކޮށް މަސްވެރިންނާއި ދަނޑުވެރިންނަށް ސަބްސިޑީސް ދިނުމަކީ ވަރަށް ގިނަ ޤައުމުތަކުން ކުރާ ކަމެއް. އެކަމަކު ހަމަ އެއާއެކީގައި މި ޒަމާނުގެ މި ހިންގުމުގެ އެ ކަމާ ވަރަށް ހިތްހަމަ ވެސް ނުޖެހޭ ކަމެއް ހިންގުމުގެ ދާއިރާތަކުން. އެހެންވީމާ، އަޅުގަނޑުމެން މީގައި ބަލާފައި މި އޮތީ އެ ސަބްސިޑީޒް ޙައްޤުވާ ފަރާތްތަކަކީ ކޮބައިތޯ ބެލުން މީގައި ވަރަށް މުހިއްމު އިނގޭތޯ. އެއީ ކޮންމެވެސް ކަހަލަ ޑޮކިއުމަންޓްތަކެއް އެބަ ހުންނަޖެހޭ. އެއީ ކޮންކޮން ފަރާތްތަކެއްތޯ. މިހާރު އަޅުގަނޑުމެން މީގެ ކުރިން ސަބްސިޑީޒް ދިން އިރުގައި ބަލާފައި ހުންނާނީ އޮޑިދޯނިފަހަރުގައި އަޅުގަނޑުމެންގެ މިނިސްޓްރީގައި މަސްވެރިކަމަށް ރަޖިސްޓްރީ ކުރީމާ އެ ހަމަ ލިބެންޖެހޭ ކަމަށް ބަލާފައި ހުންނާނީ. އެހެންވީމަ، އެންމެފަހުން ސަބްސިޑީޒް ދީފައި އޮންނާނީ ހަމަ މަސްވެރި ކަމަށް ރަޖިސްޓްރީ ކުރި ކޮންމެ ދޯންޏެއް ވެސް އަދި އަހަރުތެރޭގައި އެއްފަހަރު އަޅުގަނޑުމެން ހުޅުވާލީމާ ދެވަނަ ފަހަރަށް ރަޖިސްޓްރީ ކުރި މީހުންނަށް ވެސް ހަމަ ސަބްސިޑީޒް ދެމުންދެމުން އަޅުގަނޑުމެން އެ ދޯނި ފަހަރަށް އައީ. އެހެންނަމަވެސް މިފަހަރުގެ ވިސްނުން އަޅުގަނޑުމެންގެ ކުރީ ފަހަރުގެ ތަޖުރިބާގެ މައްޗަށް ބަލާފައި، އެއަށްވުރެ ހަރުދަނާ ކުރަން ގަސްތުކޮށްފައި މި އޮތީ. އެއީ ކުރީފަހަރު އަޅުގަނޑުމެންނަށް މަޢުލޫމާތު ލިބިފައި އެބަހުރި މި އެހެލާފައި ހުރި ދޯނި ފަހަރަށާއި އަދި އެ މަސްވެރިކަމުގައި އެއްގޮތަކަށް ވެސް ހަރަކާތްތެރި ނުވާ ދޯނި ފަހަރު ވެސް ސަބްސިޑީސް އެކި ގޮތްގޮތުން ނަގާފައި ހުރި ކަމާ އޭގެ ނާޖާއިޒު ފައިދާ ވަރަށް ބޮޑަށް އެކި ފަރާތް ފަރާތުން ނެގުމުގެ ދޮރު ކޮންމެވެސް ވަރަަކަށް ހުޅުވިފައި އޮތްކަން. އެއީ އެކަން އެހެން ވަމުން ދިޔައީ އަޅުގަނޑުމެން ވަކި އޮޑިޓިން ފޯމެއްގެ ބެލުމުގެ ދަށުން އެ ހުރިހާ ކަމެއް ކުރަން ވެސް މި ޕްލޭން ކުރަމުން ބަލަމުން ދިޔައިރު ވެސް އެހާ ހިސާބުން. ދެން، އޭގައި އަނެއްކާ ވެސް އޭގެ ކޮންޓްރޯލް ނެތި. އެހެންވީމާ، މި ފަހަރު އަޅުގަނޑުމެން އެންމެ ފުރަތަމަ ވެސް މިހާރު އެނގިވަޑައިގަންނަވާނެ އަޅުގަނޑުމެން މި އޮތީ ހުުޅުވާލާފައި މިހާރު ސަބްސިޑީޒް އަށް ރަޖިސްޓްރީ ކުރުމަށް. ކުރީ ފަހަރާ ޚިލާފު ވާހަކަ އަކީ ކުރީ ފަހަރު މިވާ ގޮތަކީ މިނިސްޓްރީގައި އޮތް ރަޖިސްޓްރީ އަށް ބެލީމަ އެނގޭނެ މަސްވެރިކަމަށް ރަޖިސްޓްރީ ކުރީ ކަން. އެ ހިސާބުން އެ ނިމުނީ. ދެން، އަޅުގަނޑުމެން އިތުރު ސުވާލެއް ނުކުރަން. ދެން ޖެހޭނީ ހަމައެކަނި މަސް ބޭނިކަމުގެ ޕްރޫފެއް ދައްކަން އެ ދުވަހު. މަސް ބޭނިކަމުގެ ޕްރޫފެއް ދައްކާއިރުގައި ވެސް ހަމަ އެ މީހަކު އެއްބައި ފަހަރު ހަމަ އެމީހަކު ފުރާލާނެ ގޮތަކަށް ފުރާލައިގެން ވެސް ގެނެވިދާނެ. އެހެންވީމާ، މި ދޭތި ގެނެސްގެން އަޅުގަނޑުމެން ކުރީގައި ސަބްސިޑީޒް ދެމުން އައީ. އެހެންނަމަވެސް މިފަހަރު މި ހުޅުވާލާ ފޯރމުގައި ވަރަށް ތަފްސީލުކޮށް ލިޔެފައި އޮންނާނެ މި ދޯނީގެ ސައިޒާއި ދޯނީގެ ބާވަތާއި ދޯނީގައި ކުރާ މަސްވެރިކަމަކީ ކޮން ބާވަތެއްގެ މަސްވެރިކަމާއި މި ހުރިހާ އެއްޗެއް. އެހެންވީމާ، އަޅުގަނޑުމެން ވަރަށް ރަނގަޅަށް ދެނަގަނެވޭނެ ވެލިޑޭޓު ކުރުވޭނެ. އެއީ ފާނަ މަސްވެރިކަން ވިޔަސް އަދި އެހެން މަސްވެރި ކަމެއް ވިޔަސް އެ ކުރާ މަސައްކަތުން އެ މީހަކަށް ލިބޭ އާމުދަނީ އާ އެ ސަބްސިޑީ ޙައްޤުވާ މިންވަރެއް އެ މީހަކަށް މަސައްކަތް ކުރެވޭތޯ ވަރަށް ރަނގަޅަށް ބެލޭނެ. އެހެންވީމާ، މިފަހަރު އަޅުގަނޑުމެން އެންމެ ފުރަތަމަ ވެސް މި ހުޅުވާލީ ސަބްސިޑީޒް އަށް ރަޖިސްޓްރީ ކުރަން އޭގެ އެންޑޯސްމަންޓް އަންނަންޖެހޭ ހުރިހާ ވަރަށް ގިނަ ދާއިރާތަކުން އަތޮޅު ފެންވަރުގައި ކައުންސިލަރ އަދި ރަށު ކައުންސިލަރު ވިޔަސް އެ ފެންވަރުން މި ފޯމުތައް ވެލިޑޭޓު ވެގެން އަންނަން ޖެހޭނީ އަސްލުގައި. އެހެން އަންނަ އިރު އަޅުގަނޑުމެން ޤަބޫލުކުރަނީ ތަންކޮޅެއް ރަނގަޅު، އަޅުގަނޑުމެން އެކަނި މިނިސްޓްރީގައި ތިބެގެން މި ބަލައިގަންނެއް މި ކަމެއް ނުވާނެ. އެއީ ވަރަށް ރަނގަޅަށް އެބަ އެނގެންޖެހޭ އެއީ ކޮން ކަހަލަ މަސްވެރިކަމެއް ކުރާ ދޯންޏެއްތޯ އާ އެ ދޯންޏަކީ ކައްޓެޅި މަސްވެރިކަން ވިޔަސް އެ މަސްވެެރިކަމަށް ވިޔަސް ޙައްޤުވާ ކަމުގައި ވަންޏާ އަޅުގަނޑުމެންނަށް ބެލޭނީ އެކަހަލަ ގޮތަކަށް. އެއީ އަޅުގަނޑުމެން މިފަހަރު މިކަން ރާވާލާފައި އޮތް ގޮތަކީ. ދެންމެ މި ދެންނެވީ އޭރު ދެނީ ކޮންއިރަކުތޯ. ޒަރިޔަންދު ވަރަށް ރަނގަޅު ވިދާޅުވެ ދެއްވައިފިއްޔާ މި ބެހުމުގެ ކަންތައްތައް ރޭވިފައި އޮންނަ ގޮތް ކޮންމެވެސް ވަރަށް ކިޔައިދީފިއްޔާ.
މިނިސްޓްރީ އޮފް ފިޝަރީޒް އެންޑް އެގްރިކަލްޗަރގެ ޑިރެކްޓަރު އިސްމާޢީލް ޒަރިޔަންދު ވާހަކަދެެއްކެވުން:

އަޅުގަނޑަށް ބޮޑަށް ލަފާ ކުރެވެނީ ޙަމްޒާ އެ ދެންމެ އިޝާރާތް ކުރެއްވި ފުރަތަމަ އެކެއް، ދޭއްޗަށް، ދެ ވައްތަރެއްގެ ސަބްސިޑީޒް އެބަދެވޭ އެހެންނޫންތޯ. މިހާރު އޮޑިވެރިންނަށް ދެވޭ 50 މިލިއަނާއި ތެލަށް ދެވޭ 100 މިލިއަން އެހެންވީމާ، އަޅުގަނޑަށް ހީވަނީ ބޮަޑަށް އެ އިޝާރާތް ކުރެއްވި ފާނަ މަސްވެރިކަމުގެ މީހުންނާ އެ މީސްމީހުން އެ ބޮޑަށް އިޝާރަތް ކޮށްލުން އަޅުގަނޑަށް ބޮޑަށް ލަފާކުރެވެނީ އެ ސުވާލު އެ 50 މިލިއަންގެ ވާހަކަ ކަމަށް. ދެން، އަޅުގަނޑުމެން އަސްލު މިނިސްޓްރީން މި ޓެކްނިކަލް ބޭފުޅުންގެ ރަނގަޅަށް އިވެލުއޭޓް ކުރިފަހުން މިހާރު ނިންމާފައި އޮތީ އެ 50 މިލިއަން މިހާރު މި ކޮޅަށް މިހާރު އޮންނާނެ ލިޔުމެއް ވެސް ފޮނުވާފައި އަޅުގަނޑަށް ހީވަނީ. އެ 50 މިލިއަން މި ވަގުތު މަސްވެރިކަމުގެ ސިނާޢަތުގެ އެންމެ ބޮޑަށް އެހީތެރިކަން ބޭނުންވާ އޭރިޔާތަކަށް ބޮޑަށް ބަލާފައި އަދި އޭގެއިތުރަށް މި ވަގުތު މަސްވެރިންނަށް އެންމެ ދަތިވެފައި ހުރި އޭރިޔާތަކަށް ބަލާފައި. އެ ގޮތަށް މިހާރު މިސާލަކަށް، ބައެއް ފަރާތްތަކުން އެބަހުރޭ ވަރަށް ބޮޑެތި ލޯނުތައް ނަގާފައި އެ ލޯނުތައް އަދާ ނުކުރެވިފައި އޮޑި އެހެލާފައި މިސާލަކަށް ހަދަން ފަށައިފައި މުޅިން ނުނިންމި. އެހެންވީމާ، އެ ގޮތަށް އަސްލުގައި. އެހެންވީމަ، އަޅުގަނޑަށް ޤަބޫލުކުރެވޭ ގޮތުގައި އޭގެ ލިޔުމެއް އަސްލުގައި މި މަޖިލިސް އިދާރާ އަށް އޮންނާނީ ފޮނުވާފައި. ދެން ތެލުގެ ސަބްސިޑީޒްގައި މި ދިމާވާ ވަރަށް ބޮޑެތި މައްސަލަތަކެއް އެބަހުރޭ. ދެން، ކޮންމެ ފަރާތަކަށް ސަބްސިޑީ ދިނަސް ދިވެހިރާއްޖޭގައި އަޅުގަނޑުމެން މިނިސްޓްރީން ބެލިއިރުގައި ދެން، ކުރީ ފަހަރު ސަބްސިޑީޒް ބެހިއިރުގައި ވެސް އެކަމުގައި އަޅުގަނޑުމެން އިންވޯލް ވެގެން އުޅުނު އިރުވެސް ވަރަށް ގިނަ ދަތިތަކެއް ދިމާވެފައި ހުރީ. އެހެންވީމާ، ތި ބޭފުޅުންނަށް އަޅުގަނޑަށް ޝެއަރ ކުރެއްވިއްޖިއްޔާ އަޅުގަނޑު ހިތަށް އަރަނީ ތި ބޭފުޅުންނަށް އެނގިވަޑައިގަންނަވާނެ އަޅުގަނޑުމެން އަސްލުގައި މީގައި މަސްވެރިންނަކީ ކޮބައިކަން ދެނެގަންނަން އުޅެންޖެހޭ އަސްލުގައި. މިހާރު މީގައި މިފަހަރު މި ދިމާވާ މައްސަލަ އަކީ ތެލުގެ ސަބްސިޑީޒް ދޭން ބަލާއިރުގައި ދެ ވައްތަރެއްގެ މަސްވެރިން އެބައުޅޭ. އަޅުގަނޑުމެންގެ މިނިސްޓްރީގައި ރަޖިސްޓްރީ ކުރެވޭ .އޭގެ އެއް ވައްތަރެއްގެ މަސްވެރިންނަކީ އަސްލުގައި މި ބޭރަށް އެކްސްޕޯޓު ކުރެވޭ މަސް ބާނާ އޮޑިދޯނިފަހަރު. އެކަމަކު ކަން ދިމާވާގޮތުން އެކަމަކު އެއީ މަސްވެރިކަމަށް ރަޖިސްޓްރީ ނުކުރެވި އޮންނަ އޮޑިއަކަށް ވެސް ވުން އެކަށީގެންވޭ. އެހެންވީމާ، އަޅުގަނޑުމެންނަށް ކުޑަކޮށް އުނދަގޫ ކަމަކަށް ދިމާވޭ އަސްލު ފުރަތަމަ އެ ދެނެގަތުން. އެ ފަހަރެއްގައި ޑަބަލްވުމުގެ ފުރުޞަތު ވެސް އޭގައި އޮތީމަ. އަޅުގަނޑުމެން އެތެރެއިން. އެހެންވީމާ، އިދާރީ އިންތިޒާމުތައް އަޅުގަނޑުމެން އޮންނަނީ ހަމަޖައްސާފައި އެ ފުރުޞަތު ނާންނަ ގޮތަށް. ދެން އެންމެ ފަހުން ސަބްސިޑީޒް ބެހިއިރު އަޅުގަނޑުމެންނަށް ވަރަށް ބޮޑަށް ދިމާވި، އަޅުގަނޑުމެންގެ 2008 ވަނަ އަހަރުގެ ސަބްސިޑީޒްގައި އަޅުގަނޑުމެންނަށް ދިމާވި އަސްލުގައި އިދާރީ އިންތިޒާމުގެ ތެރެއިން އަސްލުގައި މި ރާއްޖޭގައި މިހާ ބޮޑަށް ފެތުރިފައި އެހާ އެކި އަތޮޅުތަކުގައި ސަބްސިޑީޒް ނަގާ އޮޑިފަހަރުގެ ކަންކަން އެސެސްކުރުމުގައި ވަރަށް ދަތިކަން ދިމާވޭ އަސްލުގައި. މި ދެންނެވީ އެއްކަލަ ޙަޤީޤަތުގައި އެ މީހުން ސަބްސިޑީޒް ނަގާތޯ ނޫނިއްޔާ އެ ދުވާ އޮޑިއަކަށްތޯ. ތެލުގެ ސަބްސިޑީ ވެއްޖިއްޔާ ކޮންމެ ގޮތެއް ވިޔަސް އިންޖީނު ހިނގަންޏާތާ އަޅުގަނޑުމެން ދޭން ޖެހޭނީ. ދެން ބައެއް ފަހަރަށް އަޅުގަނޑުމެންނަށް އަސްލުގައި އެއްވެސް ގޮތަކަށް މަސްވެރިއެއްގެ ފަރާތުން މި ސަބްސިޑީޒް ނަގާފައި ނޫނިއްޔާ މަކަރު ހެދުމުގެ އެ ކަހަަލަ އަލާމާތެއް ފެނުން ނޫނީ އެ ކަންތައް ސާބިތުކުރެވޭ ގޮތަކަށް އަޅުގަނޑުމެންނަކަށް ކަމެއް ކުރެވިފަ އެއް ނެތް އިނގޭތޯ. ހަމަ ތެދުތެދަށް ދަންނަވަންޏަންޖެހެނީ. އަޅުގަނޑުމެން މިނިސްޓްރީ ތެރެއިންނެއް އެއްވެސް މަސްވެރިޔަކު މިސާލަކަށް އެ އެހެލާފައި އިންނަ އޮޑިއަކަށް ތެޔޮ އެޅިއެއް ކަމަކު އެ ސާބިތުކުރެވޭނެ ގޮތެއް ނޯވޭ. ނޫނީ އެހެންވީމާ، އެ ހުރިހާ ކަމެއް އަޅުގަނޑުމެން ބަލާފައި މިއަހަރު ސަބްސިޑީޒް ބެހުމުގެ ގޮތުން އަޅުގަނޑުމެން މިނިސްޓްރީން އޭރު ނިންމެވީ އަސްލުގައި ފުރަތަމަ މަސްވެރި މީހާ ރަޖިސްޓްރީ ކުރަންޖެހޭ ފޯމެއް. އަދި އެ ފޯމުގައި އެ މަސް އޮޑި، ޢާއްމުކޮށް އެ ދަތުރުކުރާ ނޫނިއްޔާ މަސް އޮޑި ރަޖިސްޓްރީ ކުރެވިފައި އޮންނަ ރަށުގެ ރަށު އޮފީހުން ސޮއިކުރަންޖެހޭ. މިހާރު މީގައި ޒިންމާ ދެ ފަރާތަކަށް ބަހައިގެން އަސްލުގައި. ހަމައެކަނި މަސްވެރި މީހާއަކަށް ނޫން އެ ތެލުގެ ސަބްސިޑީޒްގައި އަޅުގަނޑުމެން އެ ޒިންމާ ދެނީ. އެއީ ޙަޤީޤަތުގައި މި ވާގޮތަކީ މަސް ބާނާފައި އައިސް މަސް ރިޕޯޓު ވެސް ރަށު އޮފީހަށް ހުށަހަޅަންޖެހޭ. އެހެންވީމާ، އޭގެ މާނައަކީ ރަށު އޮފީހުގެ ޒިންމާއެއް އެބަ އާދޭ އެ މަސް ބޭނުމުގެ. އެ ޒިންމާ އަޅުގަނޑުމެން ހަމަ ރަށު އޮފީހުގެ ކަތީބަށް ވެސް އެބަ ހަވާލުކުރަން އަސްލުގައި. އެހެންވީމާ، މައިގަނޑު ގޮތެއްގައި އަޅުގަނޑުމެން އަސްލުގައި ސަބްސިޑީޒް ދިނުމަށް ދެން ހަމަ 2008 ވަނަ އަހަރު ވެސް އެ ކެޓަގަރައިޒްކޮށްފައި އޮތް ގޮތަށް ކެޓަގަރައިޒްކޮށްފައި އޮތީ. ދެން އަދި ކައްޓޮޅި ބާނާ މީހުންނަށް ނޫނިއްޔާ އެހެން ބަޔަކަށް ނުދޭ ގޮތަކަށް ނޫން އަދި އޮތީކީ. މި ދެންނެވީ އެ ގޮތަކަށް ނޫން. ހަމައެކަނި މި ތެލުގެ ސަބްސިޑީޒް މި ދެނީ މަސްވެރިކަމަށް ރަޖިސްޓްރީ ކުރެވިފައި އޮންނަ މަސްވެރި އުޅަނދުފަހަރަށް އެކަނި. މި ދެންނެވީ ދެ ގޮތަށް ވެސް ރަޖިސްޓްރީ ކުރެވިފައި ހުންނަ.

ހުޅުމީދޫ ދާއިރާގެ މެންބަރު އިލްޔާސް ލަބީބު ވާހަކަދެއްކެވުން:

އާދެ، ޝުކުރިއްޔާ. އާދެ، ތި ބޭފުޅުން ސަބްސިޑީޒް ބަހާނެ ކޮންމެވެސް ކަހަލަ އުސޫލެއް ކަނޑައަޅާފައި އަޅުގަނޑުމެންނަށް ފޮނުވާފައި މި އޮތީ. ދެން މީގައި އެބަހުރި ބޭންކް އޮފް މޯލްޑިވްސް އިން ނާއި ފައިނޭންސް ލީޒިން ކޮމްޕެނީން ރަހުނު ބަހައްޓާފައި ހުރި، ލޯނު ނަގާފައި ހުރި ފަރާތްތަކަށް ކޮންމެވެސް ފައިސާތަކެއް ދޭން. ދެން އަޅުގަނޑުމެން މި ފައިސާ ބަހާއިރު އަޅުގަނޑުމެން ބަލަންޖެހޭ އެންމެ ފުރަތަމަ އަޅުގަނޑު ދެކޭގޮތުގައި އަޅުގަނޑުމެން ބަލަން ޖެހެނީ ރެސިޕިއަންޓްސް އަކީ ކޮބައިތޯ، މި ލިބެންޖެހޭ ފަރާތްތަކަކީ. ދެން ބަޖެޓު ފާސްކުރެވިފައި އޮތްއިރު މި ސަބްސިޑީޒް ދޭން މިޖެހެނީ މަސްވެރިންނަށާއި މަސް ދޯނިފަހަރުގެ އޮޑިވެރިންނަށް. އެހެންވީމާ، އޭގެ މާނައަކީ މަސް ދޯނިފަހަރުގައި މަސައްކަތްކުރާ ހުރިހާ މަސްވެރިންނަށް ވެސް ލިބެން އެބަޖެހޭ. ހަމައެކަނި ދޯނީގެ ވެރިމީހާ އަކަށް ނޫނޭ ދޯނީގެ ކެޔޮޅަކަށް ނޫނޭ އޯނަރަކަށް ނޫނޭ. ދޯނީގައި ތިބޭ 20 މަސްވެރިންނަށް ވެސް ސަބްސިޑީ ލިބެންޖެހޭ ކަމަށް އަޅުގަނޑު ދެކެނީ. ދެން އެ ގޮތުން މި ގޮތަށް ހަމަޖެއްސީމަ ހުރިހާ މަސްވެރިންނަށް ހަމަހަމައަށް މި ސަބްސިޑީޒް ދެވޭނެ ކަމަށް ތި ބޭފުޅުން ޤަބޫލުކުރައްވަންތޯ. ނޫނިއްޔާ ކިހިނެއްވެގެންތޯ ހަމައެކަނި މި ބޭފުޅުންނަށް ތަންކޮޅެއް އިސްކަމެއް ދެއްވާފައި އޮތީ. ނޫނީ ވަކި ޕަސަންޓެއް ސަބްސިޑީޒްގެ ވަކ ޕަސަންޓެއް މި ބޭފުޅުންނަށް ހަމައަކަށް އަޅުވަދޭ ގޮތަށް ނިންމެވީ ކިހިނެތްތޯ. އެއީ ފުރަތަމަ ސުވާލު. ދެވަނަ ސުވާލަކީ، މަސްވެރިންނަށް މަދަނައިގައި ބައިވެރިކުރުމުގެ ޕްރޮގްރާމަކުން އެބަ ފައިސާ ޚަރަދުކުރަމުން ކޮންމެވެސް ވަރެއް ކަނޑައަޅާފައި އެބައިން. ދެން އަޅުގަނޑަށް ޤަބޫލުކުރެވޭ މިހެން ހެދީމަ ހުރިހާ މަސްވެރިންނަށް މީގައި ބައިވެރިވެވޭ ކަމަށް. ދެން މީގައި ފިގަރތަކެއް އެބަހުރި 11419 މަސްވެރިން ކަމަށް. މި ފިގަރ ތި ބޭފުޅުން ނަންގަވާފައި މި އިންނަނީ ކިހިނެއްތޯ. ހަމައެކަނި މިހާރު މިނިސްޓްރީގައި ރަޖިސްޓްރީކޮށްފައި ތިބި މީހުންތޯ. ނޫނީ ދެންމެ ޙަމްޒާ ވިދާޅުވިހެން ފަރުމަސް ބާނަން ދާ މީހުންނާއި އަދި މަސީޙު ދާއިރާގައި ކައްޓެޅި ބާނަން ދާ މީހުންނާއި މި ހުރިހާ އެންމެންނަށް ބަލާފައިތޯ މި ފިގަރ ނަންގަވާފައި މި އޮތީ. އެއީ ކިހިނެއްތޯ އެ ފިގަރ ހޯއްދަވާފައި އޮތީ. ޝުކުރިއްޔާ. 

މިނިސްޓްރީ އޮފް ފިޝަރީޒް އެންޑް އެގްރިކަލްޗަރގެ ޕާމަނަންޓު ސެކްރެޓަރީ ޢަބްދުﷲ ނަޞީރު ވާހަކަދެއްކެވުން:
އާދެ، ސުވާލަކީ ކީއްވެގެންތޯ، ކިހިނެތްތޯ އޮޑި ވެރިންނަށް އޮޑިތަކަށް މި ދޭން ހަމަޖައްސާފައި އޮތީ. ދެން މި ދިޔަ ދެއަހަރެއް ތެރޭގައި، އެނގިވަޑައިގަންނަވާނެ މިދިޔަ 3 އަހަރެއްގެ ތެރޭގައި ރާއްޖޭގެ މަސްވެރިކަން މި އޮތީ ދުވަހަކުވެސް ނުދާވަރަށް ވަރަށް ބޮޑު ތަން ދަށަށް ގޮސްފައި މި އޮތީ. ދެން މަސްވެރިކަމުން ލިބޭ އާމްދަނީ ވެސް ހަމަ ދުވަހުން ދުވަހަށް ދަށަށް މި ދަނީ އިނގޭތޯ. ދެން މަސްވެރިކަމުގެ ވަރަށް ފަހި މޫސުމެއް 2005 އާއި 2006 އާއި އެހާ ހިސާބުގައި އައިސްގެން އަސްލުގައި މީހުން މި ދާއިރާގައި އިންވެސްޓްކޮށްފައި މިވަނީ. އެހެންވެފައި އޮއްވާ މި ކަހަލަ ބޮޑު އިޤްތިޞާދީ ހީނަރުކަމަކާއި ކުރިމަތިވާ ގޮތަކަށް ދިޔައިމަ ވަރަށް ބޮޑެތި މައްސަލަތަކެއް ކުރިމަތިވެގެން އަޅުގަނޑުމެންނަށް ހަމަ ތަކުރާރުކޮށް އެބަ އާދޭ މީގައި ލުޔެއް ދިނުމުގެ ގޮތުން ހަމަ ކެނޑިނޭޅި އެކި ފަރާތް ފަރާތުން ހުށަހަޅުއްވަމުން ގެންދަވާ އިނގޭތޯ. ދެން އެހެންވީމާ، އަޅުގަނޑުމެންނަށް އެނގޭ ފައިސާ ދޫކޮށްފައި ހުރި ފައިނޭންޝަލް އިދާރާތަކުން ހަމަ މި ކަމުގައި އެބޭފުޅުން ވިސްނަވާ ގޮތާއި އަޅުގަނޑުމެން ވަރަށް ބޮޑަށް ވާހަކަދެކެވެމުން މި އަންނަނީ. އެހެންވީމާ، މީގައި ވިސްނުމަކީ އެފަދަ އޮޑިވެރިންނަށް އަޅުގަނޑުމެންނަށް އެނގޭ އެފަދަ އޮޑިވެރިންނަކީ ކޮބައިކަން އިނގޭތޯ. އަޅުގަނޑުމެން ޝެއަރކުރަމުން މި ދަނީ. ކޮންމެވެސް ވަރަކަށް އެ އިންފޮމޭޝަން ހޯދަމުން މި ދަނީ، އަސްލުގައި އެއްކުރަމުން މި ދަނީ. އެހެންވީމާ، އެ ގޮތަށް މިހާރު ހުރި ދަރަނިތަކަށް ކޮންމެވެސް ކަހަލަ ލުޔެއް ދިނުމުގެ ގޮތުން އަޅުގަނޑުމެން ހަމަ ސީދާ މަޢުލޫމާތު ހޯދައިގެން ދީފައި ހުރި ފިގަރތަކެއް ލީޒިންގ ކުންފުނިންނާއި ބޭންކް އޮފް މޯލްޑިވްސް އިން އަޅުގަނޑުމެން ހޯދާފައި ހުރި ވަކި އަދަދެއްގެ ނޯލުތަކެއް ނަގާފައި ހުރި ފަރާތްތަކަށް އިންޓްރަސްޓުގެ ގޮތުގައި އަރާފައި ހުރިވަރު ބަލާފައި ހަމަޖައްސާފައި އޮތް ވަރެއް އެ ވަރަކީ. އެހެންވީމާ، އެއީ އެ ގޮތަށް ދެން. ކުރިން އިލްޔާސް ވިދާޅުވި ހުރިހާ މަސްވެރިންނަށް ދެވޭނެ ގޮތަކަށް. އަޅުގަނޑުމެންގެ ވިސްނުން މި ވަގުތު ހުރީކީ މިދެންނެވީ މަސްވެރިންނާ އޮޑިވެރިންނޭ މިހާރު، ކުރީފަހަރުވެސް ވަރަށް ޖެއްސި މައްސަލަ އެއް އިނގޭތޯ. ތެލުގެ ސަބްސިޑީޒް މި ދެވެނީ ހަމަ ކޮންމެ ގޮތެއް ވިޔަސް ދެންމެ ޒަރިޔަނދު ވިދާޅުވިހެން ދޯނީގެ ތެޔޮ އަނދާކަމުގައި ވަންޏާ އެ ތެލަށް ދެވޭ ސަބްސިޑީ އެއް މި ދެވެނީ އިނގޭތޯ. ހަމަ ކަނޑައެޅިގެން އެ ތެލަށް ދެވޭ ސަބްސިޑީއަކަށް ވާއިރު ހަމަ ބައެއް ދޯނިފަހަރުން އެބަހުރި ތިމަންނަމެންނަށް މިކަމުގައި ވާ ހަމަ އެއްވެސް ފައިދާ އެއް ނެތޭ. ތިމަންނަމެން ހަމަ މަހަށް ދިޔައިމަ، އެބަހުރި އިނގޭތޯ ހަމަ މައްސަލަ ވެސް ހުށަހަޅާފައި. މަސްވެރިން، ހަމަ އޮޑިވެރިޔާއަށޭ މިހުރިހާ އެއްޗެއް މި ލިބެނީ. އެއީ މުޅިން ރަނގަޅު ވާހަކަ އެއް ނޫން. އެހެންނަމަވެސް، ގިނަ އެއްޗެއް ލިބޭނީ ހަމަ އޮޑިން ލިބޭ އެއްޗަކުންތާ ދެއްތޯ ލިބޭނީ. އެއަށް ލުޔެއް ދިނުމުގެ ގޮތުން ސަބްސިޑީޒް މި ދެނީ. ސަބްސިޑީ ދިނީމަ ހަމަ ޖެނެރަލީ އެ ދެވެނީ އެންމެންނަށް ކަމަށް ޤަބޫލުކުރެވޭ އިނގޭތޯ. އެހެންވީމާ، އެއީ އަޅުގަނޑު އެކަމުގައި ދަންނަވަން އޮތް އެއްޗަކީ. ދެން މަސްވެރިންގެ އަދަދު އަޅުގަނޑުމެން އަބަދުވެސް ރިޕޯޓު ކުރަމުން ދާ އަދަދެއް. އެއީ، އަޅުގަނޑުމެންނަށް މަސް ރިޕޯޓުތައް ލިބޭއިރު ހުންނާނީ މަސްވެރިންގެ އަދަދު އެނގިފައި ހުންނަނީ. އެ އަދަދު ކޮމްޕައިލް ކުރަމުން ދަނީ އަބަދުވެސް ސްޓެޓިސްޓިކު ގެ ގޮތުގައި، މި ތަފާސްހިސާބުގެ ތެރޭގައިި ހިމަނަމުން ދަނީ. އެހެންވީމާ، ދެންމެ ވިދާޅުވި 11000 އެއީ އަޅުގަނޑުމެން ލަފާކުރާ ވަރަށް މަސްވެރިކަމުގައި ސީދާ ހަރަކާތްތެރިވާ ކަމަށް އަޅުގަނޑުމެންނަށް ސްޓެޓިސްޓިކުން އެނގޭ ވަރު އެއީ. އެހެންނަމަވެސް، އެނގިވަޑައިގަންނަވާނެ މިދިޔަ ދެތިން މަސްދުވަހުގެ ތެރޭގައި އަޅުގަނޑުމެން ރާއްޖޭގެ ހުރިހާ ހިސާބަކަށް މަދަނައިގެ ރަޖިސްޓްރީ ކުރުމަށް ފޯމުތައް ފޮނުވާ ވަރަށް ގިނަ ފޯމުތައް ލިބެމުން މިހާރު ވެސް ދަނީ. އަޅުގަނޑު ހަނދާންވާ ގޮތުގައި މިހާރު ދެތިން ހާސް އެހާކަށްހާވަރޭ އަޅުގަނޑު ހަނދާން ވަނީ މިހާތަނަށް ލިބިފައި އަޅުގަނޑުމެންނަށް، ފޯރުކޮށްދެވިފައި ހުރި އެންސްޕާ އަށް ފޯރުކޮށްދެވިފައި ހުރީ އެހާކަށްހާވަރުގެ އަދަދު ކަންނޭނގެ މަސްވެރިންނާ ދަނޑުވެރިން. އަޅުގަނޑު މިކަން ސީދާ ފިގަރއެއް ދަންނަވާކަށް ނޭނގެ. އެހެންވީމާ، އެ ގޮތުން ހަމަ މި މަދަނައިގައި ރަޖިސްޓްރީކުރަން އެދިގެން އެކަމުގައި ބައިވެރިވާ އަދަދަށް މި ދެވެނީ. މަސްވެރިންގެ އަދަދު އަދި ކޮންމެ ހިސާބެއްގައި ހުރިކަމުގައި ވިޔަސް އެ ގޮތަށް މި ދެނީ. 

ރިޔާސަތުން ވާހަކަދެއްކެވުން:

މަސީޙް އަށް ފުރުޞަތެއް ދިނުމުގެ ކުރީގައި އިލްޔާސް ކުރި ސުވާލަކާ ގުޅިގެން އަޅުގަނޑު އިތުރަށް އޭގެ ހަމަ ސާފުކޮށްލަން ބޭނުންވޭ. އިލްޔާސް ސުވާލުކުރެއްވި މަދަނައިގެ އެ ޕްރޮގްރާމުގައި ބައިވެރިވާ މީހުން ކަނޑައެޅީ ކޮންގޮތަކަށްތޯ، އެހެންނޫންތޯ. ކޮންގޮތަކަށް ބަލައިގެންތޯ. މިހާރު މިސާލަކަށް މިނިސްޓްރީގެ ރަޖިސްޓްރީކޮށްފައި އޮންނަނީ އަޅުގަނޑަށް ހީވަނީ ދޮށީގެ މަސްވެރިކަންތޯ ރަޖިސްޓްރީ ކުރެވިފައި އޮންނަނީ ހަމައެކަނި ބޮޑުކަންނެއްޔާއި ދޮށީގެ މަސްވެރިކަން ކުރަން. ކައްޓެޅި، ވަދު ދޯނިފަހަރު، ފާނަ ދޯނިފަހަރު މި ބައިތައް އޮތީ ހިމެނިފައިތޯ. އެ ބައިތައް އޮންނަނީ މިނިސްޓްރީގައި ރަޖިސްޓްރީ ކުރެވިފައިތޯ. އޭރުން އަޅުގަނޑަށް ހީވަނީ އަޅުގަނޑުމެން މިކުރަން އުޅޭ ކަންތަކަށް ތަންކޮޅެއް ފަހޭސަވެގެން ދާނެހެން އެސުވާލުގެ ޖަވާބު ލިބިއްޖެ ކަމަށް ވެއްޖިއްޔާ. 

މިނިސްޓްރީ އޮފް ފިޝަރީޒް އެންޑް އެގްރިކަލްޗަރގެ ޕާމަނަންޓު ސެކްރެޓަރީ ޢަބްދުﷲ ނަޞީރު ވާހަކަދެއްކެވުން:
އާދެ، މި ހަމަ ހުރިހާ ފަރާތެއް ވެސް، މަސްވެރިކަމުގައި ހިމެނޭ ހަރަކާތްތެރިވާ ހުރިހާ ފަރާތެއް ވެސް ރަޖިސްޓްރީ ކުރަމުން ގެންދަންވީ އިނގޭތޯ. އެ ގޮތަށް އަޅުގަަނޑުމެން އޮންނާނީ. އެހެންވީމާ، މި ފޯމުތައް ލިބެމުންދާ ގޮތަށް ބަލާއިރު ވެސް ހަމަ ވަކި ވައްތަރެއްގެ މަސްވެރިކަމެއް އެއްގޮތަކަށް ވެސް އަޅުގަނޑުމެން ނުބަލަން އިނގޭތޯ. އެހެންވީމާ، ހުރިހާ ވައްތަރެއްގެ މަސްވެރިކަން ވެސް މަސްވެރިޔަކު، ހަމަ އަނެއްކާ މި ފޯމުތައް ވެސް މި އަންނަނީ އެއީ މަސްވެރިއެއް ކަމަށް ވެލިޑޭޓު ވެގެން ރަށު އޮފީހުން ވެސް މި އަންނަނީ އިނގޭތޯ. އެހެންވީމާ، އަޅުގަނޑުމެން ޤަބޫލުކުރަނީ އެއީ މަސްވެރިކަމުގައި ޙަރަކާތްތެރިވާ ފަރާތެއް ކަމަށް އެ ފަރާތަކީ. 

ރިޔާސަތުން ވާހަކަދެއްކެވުން:

އަޅުގަނޑު އެކަން ހަމަ ސާފުކޮށްލަން ބޭނުން. އަޅުގަނޑުމެން ހަމަ ވަރަށް ބޮޑު މަސައްކަތެއް ކުރަން، ވަރަށް ބޮޑަށް މަޢާފު ކުރައްވާތި. އަޅުގަނޑު މީގެތެރެއަށް މާ ބޮޑަށް ވަންނަންވެގެނެއް ނޫން. އަޅުގަނޑުމެން މިކަން ސާފުކުރަންޖެހޭތީވެ. އެހެން މި ދަންނަވަނީ މިނިސްޓްރީކޮށްފައި، މިނިސްޓްރީގައި ޢާއްމުގޮތެއްގައި ރަޖިސްޓްރީކޮށްފައި މި އޮންނަނީ މަސްވެރިން އިނގޭތޯ. އެއީ ދޮށީގެ މަސްވެރިންނާއި ދެން ބޮޑު ކަންނެލި އަޅުގަނޑަށް ހީވަނީ. އެހެންވީމާ، ފާނަ މަސްވެރިކަމާ މި މަސްވެރިކަން ކުރާ މީހުންގެ ރަޖިސްޓްރީ އޮވޭތޯ މިނިސްޓްރީގައި. އެއީ މިނިސްޓްރީން ފޮނުވި ސީޓީގައި އެބަ އޮތް މިނިސްޓްރީގެ ރަޖިސްޓްރީވެފައި އޮތް ފަރާތްތަކަށް މި ސަބްސިޑީ ދޫކުރަން ވިސްނުންފުޅު ހުރި ކަމަށް. އެހެންވީމާ، އެއަށް އަޅުގަނޑަށް ހީވަނީ، ދެން ވަރަށް ބޮޑަށް މަޢާފު ކުރައްވާތި ޢިއްޒަތްތެރި ކޮމިޓީގެ މެންބަރުން އަޅުގަނޑު މި ކަހަލަ، އަޅުގަނޑަށް ހީވަނީ މުހިންމު ސުވާލުތަކެއް ވީމަ ކުޑަކޮށް އަޅުގަނޑު އޭގެ ތެރެއަށް އެއްކޮށްލީމާ، އަޅުގަނޑުމެން ކުރަން މިއުޅޭ މަސައްކަތަށް ފަސޭހަވެގެންދާނެތީވެ. 

މިނިސްޓްރީ އޮފް ފިޝަރީޒް އެންޑް އެގްރިކަލްޗަރގެ ޑިރެކްޓަރު އިސްމާޢީލް ޒަރިޔަންދު ވާހަކަދެެއްކެވުން:

އަޅުގަނޑު ދަންނަވާނަން އިނގޭތޯ އިލްޔާސް ވިދާޅުވި އެއްޗަކާ ރިޔާޟު ވިދާޅުވި އެއްޗަކާ، ދެ ބޭފުޅުން ވިދާޅުވި ދެ ސުވާލަށް އަޅުގަނޑު އެއްކޮށްލާފައި ޖަވާބު ދޭނަން. މިހާރު ފުރަތަމަ ކަމަކަށް ވަކިވަކި މަސްވެރިންނަށް ސަބްސިޑީޒްގެ ގޮތުން، އަޅުގަނޑުމެން ސަބްސިޑައިޒް ކުރެވޭ ބައެއް، ވަކިވަކި މަސްވެރިންނަށް ދިނުމަކީ އެހާ ފަސޭހަ ކަމަކަށް ނުވާނެ އިނގޭތޯ. ދެން ދުނިޔޭގެ އެހެން ޤައުމުތަކުގައި ވެސް އަސްލު އިޤުތިޞާދީ ހީނަރުކަމެއް އެ ސިނާޢަތަކަށް ސަބްސިޑީޒް މި ދެވެނީ. އެހެންވީމާ، އަޅުގަނޑުމެން އަސްލުގައި ދެން އެ ގޮތުން އަޅުގަނޑުމެން ބަލާފައި މި ސިނާޢަތަށް އަސްލުގައި މި ސަބްސިޑީޒް ފޯރުކޮށްދެވޭނެ ގޮތަކަށް ބަލާފައި މި އޮންނާނީ. ދެން މިހާރު މިނިސްޓްރީގައި ވަކިވަކި މަސްވެރިންނެއް ރަޖިސްޓްރީކުރެވިފަ އެއް ނުހުންނާނެ ޙަޤީޤަތުގައި އިނގޭތޯ. އެއީ ވަކިވަކި މަސްވެރިން ރަޖިސްޓްރީ ކުރަންޖެހޭ އުސޫލުތަކެއް ޒަމާނުއްސުރެ ހަމަޖެހިފަ އެއް ނޯވޭ. މިނިސްޓްރީގައި ރަޖިސްޓްރީ ކުރެވޭނީ އަސްލުގައި ދޯނިފަހަރު، މަސްވެރިކަމުގެ ދޯނިފަހަރު، ކައްޓެޅި ބާނާ އޮޑިފަހަރު ވެސް ހުންނާނީ ހަމަ ކުދި ދޯނިތައް ވެސް ހުންނާނީ ހަމަ މިނިސްޓްރީގައި ރަޖިސްޓްރީ ކުރެވިފައި. މަސްވެރިކަމަށް ރަޖިސްޓްރީ ކުރެވިފައި. އެހެންވީމާ، އެންމެ ފަހުން މި ވޭތުވެދިޔަ ސަބްސިޑީޒް ބުރުގައި ވެސް އަޅުގަނޑުމެން ހަމަ ކައްޓެޅި ބާނާ ދޯނިތަކެއް ވެސް ފަރުމަސްވެރިކަން ކުރާ ދޯނިތަކަށް ވެސް ހަމަ ސަބްސިޑީޒް ލިބިފައި ހުންނާނީ. ދެން މިހާރު މި ދިމާވެގެން އުޅޭ، މިހާރު 50 މިލިޔަން، މަސްވެރިންނަށް މި ދޫކުރާ 50 މިލިޔަންގައި ކަންނޭނގެ އަޅުގަނޑަށް ހީވަނީ ތި ބޭފުޅުންގެ މި ސުވާލު އުފެދިގެން މި އުޅެނީ. އަނެއް 100 މިލިޔަން ވަރަށް ޖަވާބު ސާފު އެހެންނޫންތޯ، މި ތެލަށް ދޭ ސަބްސިޑީޒް. އެހެންވީމާ، އޭގައި ހަމަ އަޅުގަނޑުމެން މަސްވެރިކަމަށް ރަޖިސްޓްރީކޮށްފައި ހުރި ހުރިހާ އުޅަނދަކަށް ލިބޭނެ. މައްސަލަ އެއް ނެތް ކޮންމެ ކަމެއް ކުރިޔަސް މަސްވެރިކަމަށް ރަޖިސްޓްރީކޮށްފައި އޮވެއްޖިއްޔާ ލިބޭނެ. ދެން އެކަމަކު 50 މިލިޔަނުގައި މި ވާގޮތަކީ މަސްވެރިކަމުގެ ސިނާޢަތުގައި މިހާރު އެންމެ ދަތިކޮށް، އެންމެ ދަތިކޮށް އޮންނަ ހިސާބުތައް ބަލާފައި އެ ހިސާބުތަކަށް އަސްލުގައި އެ ފޯކަސްކޮށްފައި ދެވިފައި މި ޕޭޕަރ ތައްޔާރު ކުރެވިފައި އެ އޮތީ.

ރިޔާސަތުން ވާހަކަދެއްކެވުން:

ވަރަށް ބޮޑަށް މައާފްކުރައްވާތި. މަސީޙު ވަރަށް ގިނައިރުވެއްޖެ ފުރުޞަތަށް އެދިގެން އުޅޭތާ. އެހެންނަމަވެސް، އަޅުގަނޑުމެން އެހެންވެ ދެ ފަރާތުގެ ބަހުސް ތަންކޮޅެއް ދިގުލައި ދާތީވެ ތަންކޮޅެއް ލަސްވެގެން ދިޔައީ. އެހެންވީމާ، އަޅުގަނޑު މަސީޙަށް ފުރުޞަތު އަރުވަން. 

ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙު މުޙައްމަދު ވާހަކަދެއްކެވުން:

އާދެ، އަޅުގަނޑަށް ރަނގަޅު އަޅުގަނޑު ފުރަތަމަ ސުވާލު ދަންނަވާލީމަ އެ ސުވާލަށް ޖަވާބު ދެއްވީމަ ދެން އަޅުގަނޑު ހުރި ދެތިން ސުވާލެއް ދަންނަވާލާނަން. އަޅުގަނޑު ދަންނަވާލަން ބޭނުންވާ ސުވާލަކީ، ސަބްސިޑީ ފިޝަރީޒް މިނިސްޓްރީން މާނަ ތި ކުރައްވަނީ ކޮންގޮތަކަށްތޯ؟ އޭގެ ސްކޯޕަކީ ކޮބައިތޯ؟ މަސްވެރިންނަށް ސަބްސިޑީ ދިނުމާއި މަސްވެރިންނަށް އެހީދިނުމާ މީގައި ތަފާތެއް އުޅޭނެތޯ؟ ދެން އަޅުގަނޑު ޤަބޫލުކުރާ ގޮތުގައި އެހީގެ ތެރޭގައި ސަބްސިޑީ ހިމެނޭނެ. މަސްވެރިންނަށް އެހީ ދޭ ކަމަށް ވަންޏާ. މާލީ އެހީ ދޭ ކަމަށް ވަންޏާ ސަބްސިޑީ ހިމެނޭނެ. އެކަމަކު ސަބްސިޑީގެ ތެރޭގައި އެ އެހީގެ ބޮޑު ފުޅާ މާނަ ނުހިމެނޭނެ. އެހެންވީމާ، ތި ބޭފުޅުން މިހާރު މަސްވެރިންނަށް މި ސަބްސިޑީއަކީ މިއީ އޭގެ ޒާތުގައި ހަމަ އިނގިރޭސިބަހުން މި ކިޔަނީ. އެހެންކަމަށް ވަންޏާ އޭގައި ހަމަ ބޭރު ތަންތަނުގައި މި ބޭނުންކުރާ މި ކޮންސެޕްޓެއް މީގައި މާނަތަކެއް އެކުލެވިގެންވޭ. އެހެންވީމާ، ތި ބޭފުޅުން ކިހިނެއްތޯ ތި މާނަކުރައްވަނީ. 

މިނިސްޓްރީ އޮފް ފިޝަރީޒް އެންޑް އެގްރިކަލްޗަރގެ ޕާމަނަންޓު ސެކްރެޓަރީ ޢަބްދުﷲ ނަޞީރު ވާހަކަދެއްކެވުން:
އާދެ، ކުރިންވެސް އަޅުގަނޑު ދެންނެވިހެން އަދި ދެންމެ މަސީޙު ވެސް ފާހަގަކުރެއްވިހެން ދުނިޔޭގެ ވަރަށް ގިނަ ތަންތާނގައި ހަމަ ބޮޑެތި ޤައުމުތަކުގައި ވެސް އެބަހުރި މި ސިނާޢަތްތަކަށް ސަބްސިޑައިޒްކޮށްފައި. ސަބްސިޑައިޒް ކުރުން ދެއްތޯ މީގައި މި އޮންނަނީ. އެހެންވީމާ، ސަބްސިޑައިޒް ކުރީމަ އެވާ އަޅުގަނޑުމެން ހަމައެކަނި މަސްވެރިކަމުގެ ކަންތައްތަކަކަށް ނޫން. ސަބްސިޑައިޒް އެބަ ކުރަން ދެއްތޯ ކަރަންޓާ، ފެނާއި ދެން އެހެން ގޮސް އެތައް އެއްޗަކަށް. އެހެންވީމާ، ސަބްސިޑީ އަކީ އަޅުގަނޑު ޤަބޫލުކުރާ ގޮތުގައި ވަރަށް ހަމަ އެ ގޮތަށް ހަމަ އެކްރޮސް ދަ ބޯޑު ހަމަ އެންމެން އެއްގޮތަކަށް ޤަބޫލުކުރާ އެއްޗެއް ސަބްސިޑީ އަކީ އިނގޭތޯ. އެހެންވީމާ، ތެލަށް ސަބްސިޑީ އެއް ދޭއިރު އަޅުގަނޑުމެން ކަނޑައެޅިގެން މި ދެނީ ހަމަ ލުޔެއް މި ދެނީ އެހީ އެއް މި ދެވެނީ އެ ކޮންމެވެސް ވަރެއް ޕަސަންޓޭޖެއް ފުދޭވަރަކަށް އަގު ބޮޑުވެގެން ދިޔައިމަ އެ މީހުންނަށް އިޤުތިޞާދީ ގޮތުން އެ ލިބޭ ފައިދާ ކުޑަވާތީ އެ ފައިދާ ލިބޭނެ ގޮތަކަށް އަޅުގަނޑުމެން ސަބްސިޑީޒް މި. އެއީ ސަބްސިޑީޒް ހަމަ މި މާނަކުރާ ގޮތަކީ އަސްލު އިނގޭތޯ. ދެން އެކި ގޮތްގޮތުން ލިބިފައި ހުރެދާނެ. ލޯނުތޯ އެއީ މިއީ ސަބްސިޑީ އެއް ވެއްޖިއްޔާ އެ މީހަކަށް އޭގެ އަސަރުކުރަންޖެހޭނެ އެ އެއްޗެއްގެ އަގުވެއްޖިއްޔާ އަގު ވެއްޖިއްޔާ އަގު ދަށަށް ދާންޖެހޭނެ ނުވަތަ ލިބޭ އެއްޗެއްގެ މަންފާ ރަނގަޅުވާންޖެހޭނެ އަސްލުގައި. އެއީ އަޅުގަނޑުމެން ވިސްނާ ގޮތުގައި ސަބްސިޑީއަކީ. 

ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙު މުޙައްމަދު ވާހަކަދެއްކެވުން:

އާދެ، ދެން އެހެންވީމާ، އަޅުގަނޑު އިތުރު ސުވާލަކަށް ދަންނަވަން. އެހެންވީމާ، މިހާރު ތި ބޭފުޅުން ތި ވިދާޅުވަނީ އެއީ އެ ޕްރޮޑަކްޝަނާއި ގުޅިފައި އޮންނަ ކަމެކޭ އެއީ އެ ގޮތަށް ދެންމެ އޮން ދަ ރެކޯޑުގައި ވިދާޅުވި. ދެން އެހެންވީމާ، އަޅުގަނޑުގެ ސުވާލަކީ، އެއް ސުވާލަކީ މަދަނައިގެ ޕްރޮގްރާމުގައި ހިމަނުއްވަން ސަބްސިޑީގެ ތެރެއިން އެއްޗެއް ނަންގަވަން ކީއްވެތޯއޭ ހުށަހަޅުއްވާފައި ތި އޮތީ. އެ ގޮތަށް ދެންމެ ތިވިދާޅުވި ގޮތަށް އެކަން އެ ގޮތަށް މާނަކުރައްވާ ކަމަށް ވަންޏާ. އެހެންކަމަށް ވަންޏާ އެ މީސްމީހުންގެ ގެ އެޅުމަށް އިތުރު އެހީއެއް ވެސް ދެއްވަންވީ ނޫންތޯ އެވެ. ނޫނިއްޔާ އަދި އެހެން ކަމަކަށް މަސްވެރިންގެ ކުދިން ކިޔަވައިދިނުމަށް ސްކޮލަރޝިޕުގައި ބައިވެރިކުރުމަށް ވެސް އެހީ ދެއްވަންވީ ނޫންތޯ އެވެ. އެކަމަކު، ދެންމެ ޕަރމަނަންޓް ސެކްރެޓަރީގެ ވާހަކަފުޅުގައި އެ ވިދާޅުވީ އެ ކަމާ ގުޅިފައި އޮންނަ ކަމަކަށޭ. އެހެންވީމާ، އަޅުގަނޑަށް އެހާ އަންޑަސްޓޭންޑު ނުވީ ކީއްވެބާއޭ މި މަދަނައިގެ ޕްރޮގްރާމުގައި ހިމަނަން. އެއީ މިކަމާ މި ސަބްސިޑީގެ މާނައިގެ ތެރޭގައި ދެންމެ އެ މާނަކުރެއްވި ގޮތުން އެ ނުހިމެނެ އޭ. އެއީ އެއް ސުވާލު. ދެން ދެވަނަ ސުވާލަކީ، އަޅުގަނޑުމެންގެ ތެރޭގައި މިހާރު މި އިލްޔާސް ލަބީބު ވެސް އެ ވިދާޅުވި ފަދައިން މި ރެސިޕިއެންޓުންގެ ވާހަކަ ކުރީގައި އަޅުގަނޑުމެންގެ ތެރޭގައި ދެކެވުނީ. ދެކެވިގެން އޭގެ ތެރޭގައި މިހާރު ޢާއްމުކޮށް މި ބޭނުންކުރީ މަސްވެރިންނާއި ފާނައިގެ ވާހަކަ ދެއްކީމަ ދެން އަޅުގަނޑު ވެސް ބުނީ އެ ފާނަ އެ ގޮތަށް އަންނަ ކަމަށް ވަންޏާ އޭގެ މާނައަކީ އެ ހަމަ މިސާލަކަށް، ކައްޓެޅި ވެސް ހިމެނެންޖެހޭނެ އޭ. ދެން ކޮބައިހެއްޔޭ ފަރުމަސްވެރިކަން ކުރާ މަސް ހިފާ މީހުންނަށް މީގެތެރޭގައި ހިމެނޭނެހެއްޔޭ. އެ މީހުންނަކީ އެ މީހުން މޫދަށް އަޑިއަށް ގޮސްގެން މަސް ހިފަނީ އިހި ނަގާ މީހުން. ދެން ކޮބައިހެއްޔޭ އެހެންވެއްޖިއްޔާ މަސްވެރިންގެ ތެރޭގައި މިސާލަކަށް، ހިމެނޭނެތޯއޭ މަސްކައްކައިގެން އެ ކަންތައްތަކުގައި އެކުރާ މީހުން. އަންހެނުން މަސް ބާނާކަށް ނުދާނެ. އެހެންވީމާ، މި އޭގެ ޑެފިނިޝަން މިހާރު ދެންމެ ޒަރިޔަނދު އެ ވިދާޅުވި ފަދައިން އޮޑިވެރިންގެ ވާހަކަ އެއީ ވަކި ވާހަކައެއް. އެއީ ވަރަށް ކްލިއަރ އޮޑިވެރިންގެ ވާހަކަ. އެކަމަކު، މަސްވެރިން ޑިފައިންކުރަން ވެއްޖެ ކަމަށް ވަންޏާ ކިހާ ހިސާބަކުންތޯއޭ އެ ލައިން ޑްރޯ ކުރާނީ ކިހާ ހިސާބަކުންތޯ އޭ. އެ ދަތި އަޅުގަނޑުމެންގެ ތެރޭގައި ދިމާވެގެން އެވެސް އެއް ސަބަބު ތި ބޭފުޅުންނަށް ދަންނަވާލަންޖެހުނު. ދެން އެހެންވީމާ، އެއީ އެއް ސުވާލު. އެ ސުވާލުގެ ޖަވާބު ދެން ދެއްވައިފި. ދެން ކިހިނެއްތޯ އެކަން ކުރާނީ. ދެން އެއީ އެއް ސުވާލު. ދެން އަޅުގަނޑު މި ދެންނެވިހެން ކުރީގައި ދެއްވި ޖަވާބުގެ ތެރޭގައި މަސް ހިފާ މީހުންނާއި އަދި މަސް ކައްކާ ހިއްކާ މީހުން އެއާ ބެހޭ ގޮތުން ތިބޭފުޅުން ދެކެވަޑައިގަންނަވާ އެއްޗެއް ވިދާޅުވެފަ އެއް ނެތް. ދެން އަނެއް ނުކުތާއަކަށް އަޅުގަނޑު ދަންނަވާލަން ބޭނުންވަނީ، މިހާރު ތި ބޭފުޅުން މި ހުށަހަޅުއްވާފައިވާ ލިޔުމުގައި ބޭންކް އޮފް މޯލްޑިވްސްއިންނާއި، ލީސިންގ ކޮމްޕެނީ އިން ނަގާފައި ތިބި މީހުންނަށް އެކަނި މި ދެނީ. އެއީ ކީއްވެގެންތޯ އޭ. ސްޓޭޓް ބޭންކް އޮފް އިންޑިޔާ އިން ލޯނެއް މަސްވެރިކަމަށް ނަގާފައި އޮތިއްޔާ ކީއްވެތޯއޭ ނުދޭންވީ. ނޫނިއްޔާ ބޭންކް އޮފް ސިލޯނުން މަސްވެރިކަމަށް ލޯނެއް ނަގާފައި އޮތިއްޔާ ކީއްވެތޯއޭ ނުދޭންވީ. ވަކި ޑިސްކްރިމިނޭޓު އެކުރެއްވީ ކީއްވެތޯއޭ ބޭންކު އޮފް މޯލްޑިވްސް އާއި، ލީސިންގ ކުންފުންޏާ. އެއީ އެހެންނޫނިއްޔާ ހަމައެކަނި އެ ދެ ތަނުން އެ ކަންތައް ކޮށްފައި އޮތީމަ އެހެންވެގެންތޯ އޭ. ޔަޤީންފުޅުތޯއޭ ބޭންކު އޮފް ސިލޯނާއި، ސްޓޭޓް ބޭންކުން މަސްވެރިން ލޯނު ނަގާފައި ނެތް ކަމަށް. ދެން ހަމަ އެއާއި ގުޅޭ އަނެއް ސުވާލަކީ، މީގައި މި ޕީނަލައިޒް ވީމަ ރިވަރޑުވާ ގޮތަކަށް މި އޮންނަނީ. މީގައި ވިދާޅުވެފައި މި އޮންނަނީ ނުދެއްކި ވާ އިންޓްރަސްޓެއް. މިހާރު އިންޓްރެސްޓާ ލޯނު ރިޕެއިމަންޓާ ވެސް މިއީ ވެސް ތަފާތު އެއްޗެއް. އެހެންވީމާ، އެ ވާހަކައަކީ އޭނަ ނުދެއްކީމަ އޭނައަށް ރިވަރޑް ކުރަނީތޯ އޭ. އެ ކީއްވެތޯއޭ އެހެން އެ ހައްދަވަނީ، އެ ގޮތަށް ތި ހުށަހަޅުއްވަނީ. ލޯނު ނަގާފައި ތިބި މީހުންނަށް ވެއްޖިއްޔާ ހަމަ އެކްރޮސް ދަ ބޯޑު 20 މީހުން ވެއްޖިއްޔާ ހަމަ ބަރާބަރަށް އެ ކަނޑައަޅާ އަދަދެއް ކަނޑައަޅާފައި ހަމަ ދޭންވީ ނޫންތޯ އޭ. އެއީ މުސްތަޤުބަލަށް ވެސް އެމީހުން ދައްކަންޖެހޭނެ ނޫންތޯއޭ މިއަހަރު ލޯނެއް ދައްކަން އޮތް ފަރާތެއް ވެއްޖިއްޔާ. އެހެނެއް ނޫން މިއަހަރު 2000، 01 ޖެނުއަރީ 2009 ފެށުމުން، 2010 ފެށުނުއިރު އެ ލޯނު ދައްކާފައި އޮތް ބަޔަކަށް މިއިންނެއް ނުދެވޭނެ ފާސްކޮށްފައި އޮތްގޮތުން ވެސް. އެހެންވީމާ، ތި ބޭފުޅުން ހަމަ ސްޕެސިފިކަލީ ވިދާޅުވެފައި މި އޮންނަނީ ނުދެއްކިވާ އިންޓްރެސްޓުގެ %50 އޭ. އޭގެ މާނައަކީ ބަރާބަރަށް އިންޓްރަސްޓު ދައްކަމުން ބަރާބަރަށް ލޯނު ދައްކަމުން އަންނަ ބަޔަކަށް މީގެ އެއްވެސް އެހީ އެއް ނުލިބޭނެ އޭ. މިއީ ވަރަށް ބޮޑު އަދަދެއް ހުށަހަޅުއްވާފައި އޮތީ، 34 މިލިޔަން ރުފިޔާ. އެހެންވީމާ، 34 މިލިޔަން ރުފިޔާ އެއީ 50 މިލިޔަން ރުފިޔާގެ ތެރެއިން. ދެން އޮންނާނީ ބައްލަވާ ގާތްގަނޑަކަށް 15 ވަރަކަށް މިލިޔަން ރުފިޔާ އެހެން ކަންކަމަށް ބަހަން. އެހެންވީމަ، އެހާ ބޮޑު ރަނގަޅަށް މިކަން ހަމަ އެ މީހުން ތާށިވެގެން ލޯނު ދައްކަމުންދާ ބަޔަކަށް އެއްވެސް އެހީއެއް، އެއީ ކީއްވެގެންތޯއޭ އެހެން އެ ހެއްދެވީ. އޭގައި ކޮން ވިސްނުންފުޅެއް ގެންގުޅުއްވައިގެންތޯ އޭ. ދެން އަޅުގަނޑު އޭގެ ތި ބޭފުޅުންގެ ދެވަނަ ނުކުތާގެ މަދަނައިގެ ޕްރޮގްރާމްގެ ވާހަކަ ދަންނަވާލައިފިން. ދެން ހަމައެއާއެއްކޮށް ތިންވަނަ ނުކުތާގައި މި ވިދާޅުވެފައި މި އޮންނަނީ މި 4 މިލިޔަން ރުފިޔާ ދެއްވަން ހުށަހަޅުއްވާފައި އެބަ އޮތް ލޭނު މަސްވެރިކަން ތަޢާރަފު ކުރުމަށް ބޭނުންވާ. ތި ބޭފުޅުންގެ ސިޔާސަތާ ލޭނު މަސްވެރިކަމާ މި ކަންތައްތަކާއި މިއީ ހަމަ އެންމެ ރަނގަޅުގޮތްތޯއޭ ހަމަ. ހަމަ ކުއްލިއަކަށް މި ދެންނެވީ ދެމިގެން އައި ޕޮލިސީއެއްގެ ދަށުން އައިގޮތެއްތޯއޭ ނޫނީ ކީއްވެގެންތޯއޭ އެހެން ހައްދަވާފައި އެ އޮތީ. ދެން އަޅުގަނޑު ހަމަ ދަނޑުވެރިކަމާ ބެހޭ ގޮތުން. ދަނޑުވެރިކަމާ ބެހޭ ގޮތުން ވެސް ތި ބޭފުޅުންގެ ތިން ނުކުތާ އެއް ހުށަހަޅުއްވާފައި އެބަވޭ. އޭގެތެރޭގައި މިހާރު އޭގައި ވެސް ހަމަ މަދަނައިގެ ވާހަކަ އެބައޮތް އިނގޭތޯ. ދެން އެހެންވީމާ، އެއީ ކޮމަން. ދެން މީގައި ދަނޑުވެރިކަމުގެ ކެޓަގަރީގައި މި އޮންނަނީ ކޯޕަރޭޓިވްސް ނުވަތަ ގްރޫޕެއް ގޮތުގައި. އޭގެތެރެއިން މި ފައިސާ ދެވޭނީ 40 ދަނޑުވެރިކަމުގެ ކޯޕަރޭޓިވްސް ނުވަތަ ގްރޫޕަކަށޭ. މި ހުށަހަޅުއްވާފައި އޮތް ގޮތުން ވަރަށް އާބިޓަރީ ގޮތަކަށް މި ކަންތައް ކުރެއްވޭ ކަހަލަ ގޮތަކަށް ހުށަހަޅުއްވާފައި މި އޮތީ. އަނެއްކާ ތި ބޭފުޅުންގެ ޓްރެއިނިންގ ޕްރޮގްރާމެއްގައި ބައިވެރިވީމަ ދެއްވާ ގޮތަށް. ދެން އަޅުގަނޑަކަށް ނޭނގެ ގްރޫޕެއް ކިހިނެއްތޯ އައިޑެންޓިފައި ކުރާނީ ވެސް. ހަމަ ކުއްލިއަކަށް ތިން މީހުން އެއްވެލާފައި އައިސްފައި. މި ދެންނެވީ ކޮންމެވެސް ކަހަލަ އެ މީީހުން ވެސް އެ ގްރޫޕެކޭ ކިޔައިގެން އެ މީހުން ވެސް އޭގައި އެކައުންޓަބަލްވާނެ ގޮތަކަށް ނޫންތޯއޭ އަންނަންވީ. އޭގެ ބަދަލުގައި ހަމަ ކީއްވެތޯއޭ ހަމަ ދަނޑުވެރިކަންކުރާ ފަރާތްތަކަކީ ކޮބައިކަން ރަޖިސްޓްރީ ކުރުވައިގެން ހަމަ އެ މީހުންނަށް އެ ދޭ އަދި 20 ރުފިޔާ ނަމަވެސް އެ ގޮތަށް ނުހެއްދެވީ. ތި ބޭފުޅުންނަށް މިކަން އިމްޕްލިމަންޓްކުރަން ފަސޭހަވާނެ ގޮތެއް ވީމަތޯއޭ މިހެން ހައްދަވާފައި މި އޮތީ. ވާހަކަ އަކީ ރެސިޕިއަންޓުންގެ ޕޮއިންޓު އޮފް ވިއުއަށް ވުރެ ބޮޑަށް ތި ބޭފުޅުން މިކަން ކުރައްވަން ފަސޭހަފުޅު ވާނީ މިހެން ހެދީމަ އެހެންވެގެންތޯ އޭ. ދެން ތި ބޭފުޅުންގެ ދަނޑުވެރިކަމާ ބެހޭ ބައިގެ 4 ވަނަ ނުކުތާގައި ވިދާޅުވެފައިވާ މި ކަމަށް ވެސް މި ސަބްސިޑީއިން ވެސް އަނެއްކާ 1 މިލިޔަން ރުފިޔާ ތި ބޭފުޅުންގެ އެޑްމިނިސްޓްރޭޓިވް ކޮސްޓަށް. މި ވެސް އެއް މިލިޔަން ރުފިޔާ ވަރަށް ބޮޑު އެއްޗެއް އިނގޭތޯ. އެއީ މިހާރު ސަރުކާރުން މުސާރަ އެބަ ދެއްވާ. އޭގައި ވިދާޅުވެފައި މި އޮންނަނީ އިތުރު މުވައްޒަފުން، މުވައްޒަގުންގެ އިތުރު ގަޑި، ކޮއްތު ފައިސާ އަދި އެހެނިހެން ޚަރަދު. މި ކަންތައްތަކަކީ ސަރުކާރުގެ މުވައްޒަފުން މި ކަންތައްތައް ކުރުމަށް މުވައްޒަފުން ލައްވާފައި މި ތިބެނީ. އެ މީހުންނަށް މުސާރަ މި ދެނީ. އިތުރު ގަޑި މަސައްކަތް ކުރަންޖެހޭ ކަމަށް ވަންޏާ އެ މީހުންނަށް އިތުރު ގަޑީގެ ފައިސާ ލިބޭގޮތް އެބަވޭ. އެހެން ހުއްޓާ އަނެއްކާ މީގައި ފާސްކޮށްފައި މި އޮންނަނީ ވެސް އެ މީހުންނަށޭ މި ދެނީ. އެހެންވީމ، ފިޝަރީޒް މިނިސްޓްރީ އިން މި ކަންތައްތަކުގައި މަސްވެރިންނަށްޓަކައި މިކަން ކުރާ ބޭފުޅުން ރައްޔިތުންގެ މަޖިލީހުން 50 މިލިޔަން ރުފިޔާ ދޭން ދެންނެވީމާ އަނެއްކާ އޭގެތެރެއިން ފިޝަރީޒް މިނިސްޓްރީ އަށް 1 މިލިޔަން ރުފިޔާ އެއީ ކީއްވެތޯއޭ އެހެން މި ހައްދަވަނީ. އެ ހަމަ އެންމެ ރަނގަޅުގޮތްތޯ އޭ. ވަރަށް ބޮޑަށް ޝުކުރިއްޔާ.

މިނިސްޓްރީ އޮފް ފިޝަރީޒް އެންޑް އެގްރިކަލްޗަރގެ ޕާމަނަންޓު ސެކްރެޓަރީ ޢަބްދުﷲ ނަޞީރު ވާހަކަދެއްކެވުން:
އާދެ، އަޅުގަނޑުމެން ދެމީހުން ދެން އެ ވިދާޅުވި މަސީޙު ކުރެއްވި ސުވާލުތަކަށް ޖަވާބުދެވޭތޯ ބަލާނަން އިނގޭތޯ. ދެން މިހާރު ސުވާލު ކުރައްވައިފި ބޭންކް އޮފް މޯލްޑިވްސް އާއި، ލީސިންގ ކުންފުނި ހަމައެކަނި މި މަޢުލޫމާތު ހޯދީ ކީއްވެގެންތޯ އިނގޭތޯ. މިހާރު އަޅުގަނޑު ދަންނަވާލަން ބޭނުންވަނީ މިހާރު ހުށަހަޅާފައި އޮތް ޕޭޕަރަކީ ކޮންސެޕްޓު އަސްލުގައި އިނގޭތޯ. ކޮންސެޕްޗުއަލް ޕޭޕަރއެކޭ ދޭނެ ގޮތުގެ އިނގޭތޯ. އަދި އެކަމުގެ ތަފްސީލު ހުރިހާ ތަފްސީލެއް އަޅުގަނޑުމެންނަކަށް ނުލިބޭ. އެހެންނަމަވެސް، އެސްޓިމޭޓުތަކެއް ހަދާފައި ވަކި މުއްދަތެއްގެ ތެރޭގައި ހުށަހަޅަންޖެހޭތީ އަޅުގަނޑުމެން އަޅުގަނޑުމެންނަށް މިހާތަނަށް ލިބިފައި ހުރި މަޢުލޫމާތުގެ އަލީގައި އަޅުގަނޑުމެންނަށް އިނގޭ ބޭންކު އޮފް މޯލްޑިވްސް އާއި، ލީސިންގ ކުންފުނިކަން ހަމަ ޢާއްމުގޮތެއްގައި ހަމަ ގިނަފަހަރަށް. އަޅުގަނޑުމެންނަށް ހަމަ ވަރަށް މަދުން ކަންނޭނގެ އަންނާނީ ދެއްތޯ އެހެން ބޭންކަކުން މައްސަލަ އެއް ވެސް އަންނަނީ. ނުވެސް އާދޭ އިނގޭތޯ. އަނެއްކާ އަޅުގަނޑުމެންނަށް އިނގޭ ބޭންކު އޮފް މޯލްޑިވްސް އާއި ވަރަށް ކްލޯޒްކޮށް ވާހަކަ ދައްކަމުންދާއިރު ކިހާވަރެއްގެ އެ ބޭފުޅުންގެ ކޮމްޕޯނަންޓެއް އޮންނަކަން މަސްވެރިކަމުގެ ދާއިރާ އަށް ވަރަށް ބޮޑަށް އެދޭތެރޭގައި. އެހެންވީމާ، އެއީ އަޅުގަނޑުމެން އެ ދެ ދާއިރާއިން މަޢުލޫމާތު ހޯދަން އިސްކަންދީފައި. ކޮންމެހެން އޭގެ މާނައަކީ ދެންމެ ތި ވިދާޅުވިހެން ކޮންމެހެން އެހެން ބޭންކުތަކުން ނަގާފައި ހުރި މީހުން އޭގައި ނުހިމެނޭނެ އެކޭ ނޫން އެއްގޮތަކަށް ވެސް. އެހެންވީމާ، ކޮންސެޕްޗުއަލް ޕޭޕަރއެކޭ އަޅުގަނޑު މި ދެންނެވީ މިވަގުތު އޮތީ. އެހެންވީމާ، އަޅުގަނޑު އުއްމީދުކުރަން އެހާ ހިސާބުން އެ ސުވާލަށް ޖަވާބު ދެވިއްޖެ ކަމަށް އިނގޭތޯ. ދެން ލޭނު މަސްވެރިކަމުގެ ވާހަކަ ވިދާޅުވެއްޖެ އިނގޭތޯ. ދެން އެނގިވަޑައިގަންނަވާނެ މިހާރު މި ވެގެންއުޅޭ ގޮތަކީ ލޭނު މަސްވެރިކަން މިއީ ކުއްލިއަކަށް އައިކަމެއް ނޫން އަދި އާ ކަމެއް ވެސް ނޫން ރާއްޖޭގައި ކުރިން ނުކުރާ ކަމެއް ވެސް ނޫން. ކުރަމުންދާ ކަމެއްވެސް މެ. ދެން އެހެންނަމަވެސް، މިހާރު މި ވެގެންއުޅޭ ގޮތަކީ މަސްވެރިކަން ކަޅުބިލަމަހުގެ މަސްވެރިކަން ވަރަށް ބޮޑަށް ދަށަށް ގޮސްފައި އޮތް ދުވަސްވަރެއް މި ދުވަސްވަރަކީ މި ވޭތުވެ ދިޔަ ދެތިން އަހަރުގެ ތެރޭގައި. އެހެންވީމަ، ދެން ހަމައެހެންމެ އަޅުގަނޑުމެން ދައްކަމުން މި ދަނީ ރާއްޖޭގެ އިޤުތިޞާދީ ސަރަހައްދުގައި ކުރެވޭ ކަންނެލި މަސްވެރިކަން. މަސްވެރިކަން ފޭސްއައުޓް ކުރާ ވާހަކަ އަޅުގަނޑުމެން ދައްކަމުން މި ދަނީ. އެއީ ވާހަކަ އަކީ އީ-ޒެޑުގައި މަސްވެރިކަންކުރާ އުޅަނދުތައް ބޭރުގެ ފަރާތްތަކަށް އެ ދީފައި އޮތް ހުއްދަތައް ބާޠިލުކޮށް އެ އުޅަނދުތައް އެކަމުން ފޭސްއައުޓު ކުރަމުން ގޮސް މިހާރު ދެން ނިމުމަކަށް މި އަންނަނީ. އެހެންވީމާ، ނިމުމަކަށް އަންނައިރު އަޅުގަނޑުމެން މި ވިސްނާ ގޮތަކީ ލޭނު މަސް. އެހެންވެއްޖިއްޔާ އެބަޖެހޭ ލޭނު މަސްވެރިކަން އެ މީހުން ކުރިގޮތަށް އެ އިޤުތިޞާދީ ސަރަހައްދުގައި އެކަން ކުރާނެ ބަޔަކު އަޅުގަނޑުމެން ތައްޔާރު ކުރަން ނުވަތަ އެ ބަޔަކަށް އެ ފުރުޞަތު ހުޅުވާލަން އެބަ ބޭނުންވޭ. އެހެންވީމާ، އެ ގޮތަށް ވަރަށް ބޮޑެތި މަސައްކަތްތަކެއް ކުރެވެމުން މި ދަނީ. ދެން އެނގިވަޑައިގަންނަވާނެ ކުރީގައި ވެސް ލޭނު މަސްވެރިކަން އާލާކުރެވޭތޯ ވަރަށް ބޮޑެތި މަސައްކަތްތަކެއް ކުރެވިފައި އެބަހުރި އެކި ފަރާތްފަރާތްތަކުން. އެހެންނަމަވެސް، ދެން އެކަމުގެ އެކި ވަރުވަރުގެ ކާމިޔާބު ލިބިފައި ހުރީ. އެހެންވީމާ، އެކަމުގައި ދެން ވަރަށް ފަހުން މިނިސްޓްރީ އިން މިކަހަލަ ގޮތަކަށް ވަކި ސައިޒެއްގެ ބޮޑެތި ދޯނިފަހަރު އެ ކަމަށް ހަމަ ހިތްވަރުދިނުމުގެ ގޮތުން ތަމްރީނު ޕްރޮގްރާމްތަކާއި އެއްޗެހި ރާވައި އަޅުގަނޑުމެން ވަރަށް ބޮޑެތި މަސައްކަތްތަކެއް ކުރަމުން މިދަނީ ލޭނު މަސްވެރިކަމަށް އިނގޭތޯ. އެއީ ލޭނު މަސްވެރިކަމަކީ އޭގެ ބާވަތުން ހިފޭ މަހުގެ ކޮލިޓީ އާއި ހުރިހާ އެއްޗެއް ވެސް ރަނގަޅުކަމަށް އަޅުގަނޑުމެންނަށް ފާހަގަކުރެވޭ. އެހެންވީމަ، ލޭނު މަސްވެރިކަން އެތަނަށް ގެނެސްފައި އެބަޔަކަށް ސަބްސިޑީ އެއް ދީގެން ނަމަވެސް ސަބްސިޑައިޒް ކޮށްގެން ނަމަވެސް އެއީ ގިވްއަޕް ކަމުގައި ވިޔަސް އެ ދެވޭ ޢިނާޔަތެއް ކަމުގައި ވިޔަސް ދީގެން އެކަން އާލާކުރެވޭތޯ ބެލުން އެކަމުގެ ވިސްނުމަކަށް އައިސްފައި އެ އޮތީ އިނގޭތޯ. ދެން ދަނޑުވެރިންގެ ކޯޕަރޭޓިވްސް. އަޅުގަނޑުމެން މި ވަގުތު ހިންގަމުން އެބަދަން އިންޓަރނޭޝަނަލް ފަންޑު ފޮރ އެގްރިކަލްޗްރަލް ޑިވެލޮޕްމަންޓުގެ އެހީގައި ލޯނު ޕްރޮޖެކްޓެއް ހިންގަމުން އެބަ ގެންދަން. މީގެ ދަށުން ވަރަށް ބޮޑެތި އަދަދުތަކަކަށް ތަންތަނުގެ މީހުން ތަމްރީނު ކުރެވެމުން ދޭ. ދެން އަޅުގަނޑުމެން ބަލާ ގޮތުގައި ގްރޫޕްތަކަކުން ވިޔަސް އަދި ރާއްޖޭގައި ދަނޑުވެރިކަން ކުރެވޭ އުސޫލަށް ބަލާއިރު ކޯޕަރޭޓިވްސް ޤާއިމުކުރުމަކީ ހަމަ ވަރަށް ދަތިކަމަކަށްވެފައި މި އޮންނަނީ. އަސްލު އަޅުގަނޑުމެން އެއަށް ވެސް ވަރަށް ބޮޑެތި މަސައްކަތްތަކެއް ކޮށްގެން އެކަން ނުކުރެވި މި ވަނީ. އެހެންނަމަވެސް، މި ގޮތަށް އިންޑިވިޖުއަލް މީހަކަށް ދެވޭ އެއްޗަކަށްވުރެ އެ ގޮތަށް ކޯޕަރޭޓިވް އުސޫލުން ނުވަތަ ވަކި ޖަމާޢަތަކުން އައިސް އެ މަސައްކަތް ކުރަމުން ހުށަހަޅާ ބަޔަކަށް ސަބްސިޑައިޒް ކޮށްގެން އޭގެ ތަމްރީނާއި އެކި ގޮތްގޮތުން ފޯރުކޮށްދެވޭ އެހީގެ ގޮތުގައި އެކަން ކުރެވިއްޖިއްޔާ އެ ކަމުން ޖުމްލަކޮށް ދަނޑުވެރިންނަށް ލިބޭ ފައިދާ ބޮޑުވާނެ ކަމަށް ބަލާފައި އެ ވިސްނުންވެސް އެ ކޮންސެޕްޓު ވެސް ކޮންސެޕްޗުއަލީ އެތަނަށް ގެނެވިފައި އެ އޮތީ. ދެން އެޑްމިނިސްޓްރޭޓިވް ކޮސްޓު އަޅުގަނޑަށްވުރެ ބޮޑަށް ޒަރިޔަނދަށް ވިދާޅުވެ ދެއްވިދާނެ ކަންނޭނގެ މި އެޑްމިނިސްޓްރޭޓިވް ކޮސްޓު މި ހިމަނާފައި މިއޮތީ ކީއްވެގެންކަން އިނގޭތޯ. ދެން ހުރި އެއްޗެއްސަށް އަޅުގަނޑު ދެންނެވި އެއްޗެއްގެ އިތުރުން ޒަރިޔަނދަށް އަޅުގަނޑު ފުރުޞަތު އަރުވާނަން. 

މިނިސްޓްރީ އޮފް ފިޝަރީޒް އެންޑް އެގްރިކަލްޗަރގެ ޑިރެކްޓަރ އިސްމާޢީލް ޒަރިޔަންދު ވާހަކަދެއްކެވުން:

މިހާރު އަޅުގަނޑު ދެންމެ މަސީޙު ވިދާޅުވި ސުވާލަކަށް އަޅުގަނޑު. މިހާރު މި ބޭންކުތައް ބޭންކު އޮފް މޯލްޑިވްސް އަށް ހަމަ އަދި އިތުރުކޮށްލަން ޑރ. ނަޞީރުގެ ޖަވާބަށް އޭތި. މިހާރު ޙަޤީޤަތުގައި މިހާރު ބޭންކު އޮފް މޯލްޑިވްސް އާއި، ލިސިންގ ކޮމްޕެނީ އިން މަސްވެރިން އޮޑިވެރިން މި ނަގާ ލޯނުތަކަށް ވަރަށް ގިނަފަހަރު މިނިސްޓްރީ އިން އެންޑޯޒްކޮށްފައި ވެސް ހުރޭ. އެއްކަލަ އެ ދިނުމުގެ ކުރިން މިނިސްޓްރީގެ ސިޓީއެއް ވެސް އެބަހުރޭ ގެންގޮސްފައި. އެހެންވީމާ، އަޅުގަނޑުމެންނަށް ވަރަށް ހަމަ ޔަޤީންކަމާ އެކީގައި އަޅުގަނޑުމެންނަށް ބުނަން އިނގޭ ހަމަ މި ލީސިންގ ކޮމްޕެނީ އާއި، ބޭންކު އޮފް މޯލްޑިވްސްކަން އަސްލުގައި ހަމަ ގިނައީ އަސްލު މި ކަމުގައި އުޅޭ. ދެން އެއްވެސް ކަހަލަ ގޮތަކަށް މިނިސްޓްރީ އަށް ނެތް ޝަކުވާ އެއް ވެސް އައިސްފައެއް މިކަމާ ގުޅޭ ގޮތަކުންނެއް އެހެން ބޭންކަކުން މަސްވެރިކަމަށް ދީފައި ހުރި ލޯނަކަށް އަޅުގަނޑުމެންނަށް ޤަބޫލުކުރެވޭ ގޮތުގައި. ދެން އެޑްމިނިސްޓްރޭޓިވް ޚަރަދުގެ ގޮތުގައި އެއް މިލިޔަން ރުފިޔާ ޖަހާފައި. ޙަޤީޤަތުގައި އަޅުގަނޑު ވެސް އެ ޖަހާފައި އޮއްވާ ފެނޭ. އަޅުގަނދަށް ފެންނަނީ އަޅުގަނޑަށް އެ ވަރު ކުޑަ. އެއީ އެހެން މި ދެންނެވީ ޙަޤީޤަތުގައި މިނިސްޓްރީގައި އެ ތިބަ މުވައްޒަފުންނަކީ އެ މީހުން ދުވަހުން ދުވަހަށް ކުރަންޖެހޭ މަސައްކަތްތައް މަސްވެރިއެއް ކަމުގެ ޙަޤީޤަތުގައި ރަޖިސްޓްރީ ބެލެހެއްޓުމާ އެކަހަލަ ކަންތައްތައް ކުރަން ތިބި މުވައްޒަފުން. އަސްލުގައި އަޅުގަނޑުމެން މިހެން އަދަދުތަކެއް ބުނެލާއިރު 200 މިލިޔަން ރުފިޔާއޭ ބުނީމަ އޭތި އަސްލުގައި ދައުލަތުގެ މާލިއްޔަތުގެ ޤާނޫނާ އެއްގޮތަށް އޭގެ ގަވާއިދުތަކާއި އެއްގޮތަށް އަޅުގަނޑުމެން އެ ބަރާބަރަށް ބަހާ އެ ކަމާ ބެހޭ މީހުންނަށް ފައިސާދީ ހަދާ ކަމަށް ވެއްޖިއްޔާ ވަރަށް ގިނަ ވަގުތާ ވަރަށް ބޮޑު ސިސްޓަމެއްގެ ތެރެއިން މި ދާންޖެހެނީ. މިހާރު 2008 ވަނަ އަހަރު އަޅުގަނޑުމެން ދޫކުރި ސަބްސިޑީޒުގެ، ތެލުގެ ސަބްސިޑީޒްގެ 100 މިލިޔަން ދޫކުރުމުގައި ވެސް އަޅުގަނޑުމެން އޭރު ހަދާފައި އޮތް ކޮންޓްރޯލް ބްރޭކުވެގެން އަޅުގަނޑުމެންނަށް ގާތްގަނޑަކަށް އަށެއްކަ ލައްކަ ރުފިޔާ އިތުރަށް 2009 ވަނަ އަހަރު ތެރޭގައި އަޅުގަނޑުމެންނަށް ހޯދަންޖެހުނު. މި ދެންނެވީ އެއީ އަޅުގަނޑުމެންނަށް އެބަޖެހޭ އެ ކަމަށް ވަކި ސްޓާފުން ތިބެން. އަޅުގަނޑުމެން މިހެން އަސްލުގައި ވިސްނާލީ މި ގޮތަށް 100 މިލިޔަން ރުފިޔާއޭ މިހެން ތިބެގެން ވާހަކަދައްކާލެވުނު ކަމަށް ވިޔަސް ޙަޤީޤަތުގައި އެ ހޯދާލަން އެ އަންނަ މަސްވެރިން އެ ސަބްސިޑީ ސްލިޕޭ ބުނާއިރަށް އަސްލުގައި ވަރަށް ގިނަ އަދަދަކަށް އަންނާނެ މީހުން. ދެން އަނެއްކާ އެ މީހުންނާ ޑީލްކުރުމަށް ވެސް ހަމަ ވަކިން ހަމަ ޚާއްޞަކޮށް ވަކި ބަޔަކު ތިބެންޖެހޭނީ. އޭގެ މާނައަކީ އަސްލުގައި މިނިސްޓްރީ ކުރިން ތައްޔާރުވެފައި ނެތް. އަސްލު މިނިސްޓްރީގައި ސަބްސިޑީޒް ދޫކުރާކަށް ނޫން ޙަޤީޤަތުގައި ނުތިބޭނެ ވަކިންނެއް މީހުންނެއް. އެކި ކަންކަމަށް މީހުން ތިބޭނީ ހަމަ. ތިބޭއިރު ސަބްސިޑީޒް އަށް ވެއްޖިއްޔާ ހަމަ ވަކިން ޚާއްޞަކޮށް އެކަމަށް އެބަ ހުންނަންޖެހޭ. ދެން އަޅުގަނޑުމެން އިދާރީ ގޮތުން ވާންޖެހޭ ހުރިހާ ތައްޔާރީތަކެއް މިނިސްޓްރީ އިން ހުންނާނީ ވެފައި. އެއީ މިހާރު މިސާލަކަށް، އެންމެ ކުޑަމިނުން ކޮމްޕިއުޓަރ އިން ހަދަންޖެހޭ ޑާޓާބޭސްތަކާއި އެ އެއްޗެހިތައް ވެސް އަޅުގަނޑުމެން ހުންނާނީ ތައްޔާރުކޮށްފައި. އެއީ ކުރީގެ ތަޖުރިބާ އަށް ބަލާފައި. އެހެންވީމާ، އެއް މިލިޔަން ރުފިޔާއަކީ އޭރުގައި އަންދާޒާކޮށްފައި އޮތްވަރު. ދެން އަދި އޭގެއިތުރަށް ދަންނަވާލަން ބޭނުންވަނީ، މިހާރު ސަރުކާރުން އަޅުގަނޑުމެންނަށް މަޖީލީހުން ފާސްކުރައްވާފައި ފޮނުވާފައި އިންނަ ބަޖެޓުގައި ވެސް އަޅުގަނޑުމެންގެ މުސާރަ މި އަހަރުގެ ނިޔަލަށް މިސާލަކަށް، އަޅުގަނޑުމެންނަށް ދެ މިލިޔަން ރުފިޔާ މިހާރު ވެސް މަދުވޭ އަޅުގަނޑުމެން ފޯކާސްޓު ކުރާއިރު. އެކަމަކު، އަޅުގަނޑުމެން އަޅުގަނޑުމެންގެ ބަޖެޓުގެ ތެރެއިން އެބައި ފޫބައްދާނަން އަޅުގަނޑުމެން މި ރިސޯސް ތެރެއިން. އެކަމަކު، ސަބްސިޑީޒް އަށް މިސާލަކަށް އިތުރު ވަގުތަށް ބަޔަކު ނެރެގެން މަސައްކަތް ކުރަން ނޫނީ އެ މީހުންގެ ފޯނު ޚަރަދަށާ ނޫނީ އެހެން ކަންކަމަށް އަޅުގަނޑުމެން ދޭ ކަމަށް ވެއްޖިއްޔާ އަޅުގަނޑުމެންނަށް އަނެއްކާ އަޅުގަނޑުމެންގެ ރިސޯސް ތެރެއިން އަޅުގަނޑުމެން އެއްގޮތަކަށް ވެސް އުއްމީދުކޮށްފައި ނެތް ޚަރަދުތަކެއް އަސްލު މި ކުރަންޖެހެނީ. އެހެންވީމާ، އެ އެއް މިލިޔަން ރުފިޔާ ޖަހާފައި އޭނދީ އޭރުގައި. ދެން މި ދަނޑުވެރިންނަށް އެއްކަލަ ދޭ ލޯނުގައި ކޯޕަރޭޓިވްސް އޮތީމަ. ދެން، އަޅުގަނޑު ދަންނަވާލަން ބޭނުންވޭ އަސްލުގައި މި ކޯޕަރޭޓިވްސް އަކީ އަސްލު ވަރަށް އުނދަގޫ މަރުޙަލާ އެއް އަޅުގަނޑުމެން އަސްލު ކޯޕަރޭޓިވްސްތަކަށް ދަނޑުވެރިންނާ ޑީލްކުރުން ވަރަށް އުނދަގޫ ކަމަކަށް ވަނީ. ދަނޑުވެރިންނަކީ މަސްވެރިންނާ ޚިލާފަށް އެއްވެސް ކަހަލަ ރަޖިސްޓްރީ އެއް ނެތް ބައެއް. މިހާރު މަސްވެރިން ވެއްޖިއްޔާ ބުނެވިދާނެ މިވެނި އޮޑިއެއްގައޭ މި މަސްވެރި މީހާ ރަޖިސްޓްރީ. އެކަމަކު، ދަނޑުވެރިން ވެއްޖިއްޔާ މިހާރު މިސާލަކަށް، ގދ،ވާދޫ ކަހަލަ ރަށްރަށުގައި ގޭގެ ފަހަތުގައި އެ އޮންނަ ހުސްބިން އެއްކޮށް ދަނޑު ހަދަމުން ހަދަމުން ގޮސްދާނެ އެ މީހުން. އެހެންވީމާ، ވާގޮތަކީ އެ ދަނޑުތަކަކީ ވެސް ބަރާބަރަށް ރަޖިސްޓްރީކުރެވިފައި ހުންނަ ތަންތަނެއް ނޫން. ދެން ކޯޕަރޭޓިވް ކޭސްގައި މި ވާގޮތަކީ މިހާރު ކޯޕަރޭޓިވްސްއަކީ އަސްލުގައި މި ޤާނޫނެއް އެކަމަކު ގަވާއިދެއް ވެސް ނެތް. އެހެންވީމާ، އެވެސް އަޅުގަނޑުމެން އެބަޖެހޭ ކޮންމެވެސް ގޮތަކަށް ފޯމިއުލައިޒް ކުރެވެން. އެހެންވީމާ، އެ ހުރިހާ ގޮތަކަށް ވިސްނާފައި އަސްލު ކޯޕަރޭޓިވްސް އެ ގެނެސްފައި އެހެރީ. ދެން އަޅުގަނޑުމެން އެ ދޫކުރުމުގައި އިދާރީ އިންތިޒާމުތައް ވަރަށް ރަނގަޅަށް ހަމަޖެހިގެންދާނެ ތިއިން ކޮންމެ ގޮތަކަށް ސަބްސިޑީޒް ދޫކުރެވޭ ގޮތެއް ވިޔަސް. 

ރިޔާސަތުން ވާހަކަދެއްކެވުން:

ޙަމްޒާ އަށް ފުރުޞަތު އެރުވުމުގެ ކުރީގައި އިސްމާޢީލް ޒަރިޔަންދު އަދި ޢަބްދުﷲ ނަޞީރުގެ ވާހަކަފުޅުގައި އިތުރުކޮށްލަންޖެހޭ ކަމަށް އަޅުގަނޑަށް ޤަބޫލުކުރެވޭ ދެ ޕޮއިންޓެއް އަޅުގަނޑު އިތުރުކޮށްލަން. އެއީ އިސްމާޢީލް ޒަރިޔަންދުގެ ވާހަކަފުޅުގައި ވިދާޅުވި ތެލަށް ސުވާލެއް ނެތޭ. ވަރަށް ސާފޭ. ސާފެއް ނޫން އަޅުގަނޑުމެންނަކަށް. އަޅުގަނޑުމެންގެ ސުވާލު އެބަހުރި އެއަށް. މިހާރު އޮތް ރަޖިސްޓްރީގައި ފިޝަރީޒް މިނިސްޓްރީގައި އޮތް ރަޖިސްޓްރީ އޮތް ގޮތަށް އެ ފައިސާ ދޭކަށް އަޅުގަނޑުމެންނަކަށް އަޅުގަނޑުމެން ކޮމިޓީއަކަށް އެއްބަހެއް ނުވެވޭ. އެހެންވީމާ، އޭގެ ސުވާލު އޮތް ކަމަށް އަޅުގަނޑު ހަމަ ރެކޯޑަށްޓަކައި ދަންނަވާލަން. ދެން ވިދާޅުވި އެހެން ބޭންކު އޮފް މޯލްޑިވްސް އާއި ލީސިންގއިން އެ މަޢުލޫމާތުތައް ފައިސާ ނުދެއްކި އޮތް މައުލޫމާތު ލިބުނު ވާހަކަ. ދެން މަސީޙުގެ ވާހަކަފުޅުގައި ވިދާޅުވި އެހެން ބޭންކުތައް ކީއްވެތޯ. އަޅުގަނޑުމެންނަށް ސްޓޭޓު ބޭންކާއި އަދި ހަބީބް ބޭންކާއި އަދި އެޗް.އެސް.ބީ.ސީ، މިހެން ހުރި ބޭންކުތަކުގެ ރެކޯޑުތައް ހޯއްދަވަން އެއްވެސް މަސައްކަތެއް ކުރެއްވިންތޯ ނޫންތޯ. އެއީ ހަމަ އަދި އަޅުގަނޑު ތި ބޭފުޅުންނަށް އަދި ހޯއްދަވާފައި ނެތް ކަމަށް ވަންޏާ އެ މަޢުލޫމާތު ވީހާވެސް އަވަހަކަށް އަޅުގަނޑުމެންނަށް ފޮނުވާލަދިނުމަކީ އަޅުގަނޑުމެން ވަރަށް ބޮޑަށް އެދޭ ކަމެއް. ހަމައެހެންމެ ލީސިންގއިން ނުދެއްކިފައި ހުރި ލާރި، މަސްވެރިންނަށް ނުދެއްކިފައި ހުރި ލާރި ނުދެއްކީމަ އެ ދޯނިފަހަރު އެމީހުންނަށް އޭތި ލިބޭނެކަމުގެ ކިހާވަރެއްގެ ގެރެންޓީއެއްތޯ މި މިނިސްޓްރީ އިން އޮތީ. އެއީ އަޅުގަނޑު އެހެން މި ދަންނަވަނީ ޑިފޯލްޓްވެފައި ހުންނަ އެއްޗެއް ހަމަ ދައްކާފައި އޮއްވައި އެންމެ ޕޭމަންޓެއް ޑިލޭވެގެން ދޯނި ދަމާ ގެންދާތަން އެބަފެނޭ އަޅުގަނޑުމެންނަށް. އެހެންވީމާ، ވަރަށް މި ދެންނެވީ މަސްވެރި މީހާއަށް ވަރަށް ޔަޤީންކަމެއް ނެތް ގޮތަކަށް އެތަނުން އެ ދޯނިފަހަރު ލިބިފައި ހުންނަނީ. އެހެންވީމާ، އަޅުގަނޑުމެން ބޭނުމެއް ނުވޭ މި ފައިސާ އިން އޭނައަށް ގެއްލުމެއް ވާކަހަލަ ގޮތަކަށް އޭނަގެ އެ ޕްރޮޕަޓީ ހިމާޔަތްކުރެވޭ ގޮތަށް ދޭ އެއްޗަކަށް މި އެތި ވެގެން ދާންވާނީ. އެހެންވީމާ، އަޅުގަނޑު މި ބަހުސްގައި ބައިވެރިވީކީ ނޫން. ދެން ބައެއްފަހަރު ޢއްޒަތްތެރި މެންބަރުން ވަރަށް މައްސަލަ ޖައްސާނެ މިތާ އިންނަ މީހަކު މިކަހަލަ ބަހުސްތަކުގައި ބައިވެރިވުމުން. އެހެންނަމަވެސް، މި ދެންނެވީ އެ ބޭފުޅުން ދެއްކި ވާހަކައިގެ އަލީގައި އަޅުގަނޑަށް ހީވަނީ ހައިލައިޓްކޮށްލަންޖެހޭ ޕޮއިންޓުތައް އަޅުގަނޑު ހައިލައިޓްކޮށްލީ މި. އެހެންވީމާ، އެއަށް ޖަވާބެއް ކޮންމެހެން އަޅުގަނޑު މި ދެއްކި ވާހަކައަށް ޖަވާބެއް ބޭނުމެއް ނުވޭ. އެހެންނަމަވެސް، ތި ދެ ބޭފުޅުންގެ ސަމާލުކަމަށްޓަކައި އަޅުގަނޑު ދެންނެވީ. އަދި މި ދެންނެވި ކަންތައްތަކަށް ރިޢާޔަތް ކުރައްވާނެ ކަމަށް އަޅުގަނޑު އުއްމީދުކުރަން މި ދެންނެވި ކަންތައްތައް ފައިނަލްކުރުމުގެ ކުރީގައި. ދެން ހަމައެއާއި އެއްކޮށް މަސީޙު އަދި ޙަމްޒާ ވެސް ވިދާޅުވިހެން އަޅުގަނޑު ވެސް ޤަބޫލެއް ނުކުރަން އަޅުގަނޑުމެންނަކަށް ޤަބޫލެއް ނުކުރެވޭ މި ސަބްސިޑީ އިން އެންމެ ލާރި އެއް ވެސް މި އިދާރީ މަސައްކަތަށް ނަގަންޖެހޭނެ ކަމަކަށް. އެ ގޮތަކަށް ނޫން މި ފާސްކުރުން ފާސްކުރެވިފައި އޮތީކީ އެއް. އެހެންވީމަ، އަޅުގަނޑު ޙަމްޒާ އަށް ފުރުޞަތެއް އަރުވާނަން. ވަރަށް ބޮޑަށް މަޢާފު ކުރައްވާތި ޙަމްޒާ. އަޅުގަނޑުމެން 10:30 ގައި މި ބައްދަލުވުން ނިންމާލަން ކަމަށް ބަލައިގެން، މި ޙަމްޒާ ވަރަށް ބޮޑަށް މަޢާފު ކުރައްވާތި ޙަމްޒާގެ ދެވަނަ ފުރުޞަތެއް ޢަބްދުﷲ ޢަބްދުއްރަޙީމް ފުރަތަމަ ފުރުޞަތަށް އެދިވަޑައިގެންފައި އޮތީމަ ދީފައި ދެން އަޅުގަނޑު ފުރުޞަތު ދޭނަން. އެއީ އަޅުގަނޑު މި ތާނގައި މަސައްކަތް ކުރަމުން ދާއިރުގައި ބަލާނަން ފުރަތަމަ ފުރުޞަތަށް އެދިފައި ތިބި ބޭފުޅުންނަށް ފުރުޞަތު ދީފައި ދެން ދެވަނަ ފުރުޞަތެއް ދޭން. އެއީ އެހެންނޫންކަމަށް ވެއްޖިއްޔާ އަޅުގަނޑަށް ފާޑުކިޔަން އުނދަގޫވާނެ ދެން އިންނަ ގޮނޑީގައި އިނދެ. އެހެންވީމާ، އަޅުގަނޑު ޢަބްދުﷲ ޢަބްދުއްރަޙީމަށް ފުރުޞަތު އަރުވާނަން. 

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމް ވާހަކަދެއްކެވުން:

ޝުކުރިއްޔާ މުޤައްރިރު. އާދެ، ޑރ.ޢަބްދުﷲ ނަޞީރަށާއި އިސްމާޢީލް ޒަރިޔަންދަށް ވެސް ވަރަށް ބޮޑަށް ޝުކުރު ދަންނަވަން. އަޅުގަނޑުމެންގެ ކޮމިޓީ އާއި ބައްދަލުކޮށްލުމަށް ވަޑައިގެންނެވީތީ. ދެން އަޅުގަނޑުގެ ސުވާލުތައް ހަމަ އަމާޒުކޮށްލަން ބޮޑަށް ބޭނުންވަނީ، މަސްވެރިކަމުގެ މަސްވެރިންނަށާއި މަސްވެރި ދޯނިފަހަރު ދުއްވާ އޮޑިވެރިންނަށް މި ދޭން ކަނޑައަޅާފައިވާ ސަބްސިޑީ ދިނުމުގައި ތި ބޭފުޅުން އެބަ އޮތޭ މީގެތެރެއިން ލޯނު ދެއްކުމަށާއި ލޭނުގެ މަސްވެރިކަމަށް ޚާއްޞަކޮށްފައި. އެހެންވީމާ، އެއީ ރަނގަޅު ނިންމުމެއްތޯއޭ. އެހެން މި ދެންނެވީ އަސްލުގައި މި އޮޑިދޯނިފަހަރުގެ ތެރޭގައި އެބަހުރި ހަދަން ފަށާފައި ނުނިމި ހުރި އޮޑިދޯނިފަހަރު އެހެލި ގޮތަށް އަދި އިތުރަށް ނުބޭލި ހުރި ކަނޑުތެރެ، ކަނޑަށް ނުބޭލި ހުރި އޮޑިދޯނިފަހަރާ މިހެން ހުރި އެއްޗެހި ހުރީމަ. އެހެންވީމަ، އެ ވަރުގެ ތަފާސްހިސާބުތަކެއް ބެލިފައިތޯއޭ މި ގޮތަށް ތި ބޭފުޅުން އަޅުގަނޑުމެންނަށް ފޮނުވާފައި މި އޮތީ ނޫނިއްޔާ މި ދެންނެވި ކަހަލަ އެހެލާފައި ހުރި ދޯނިފަހަރަށާއި އަދި މަރާމާތަށްޓަކައި ވިޔަސް މަހަށް ނުދުއްވާ ހުރި ދޯނިފަހަރުތައް ހުރި ވަރަށް ބޮޑެތި ކުންފުނިތައް ވެސް އެބަހުއްޓޭ. އެހެންވެއްޖެ ކަމަށް ވަންޏާ އެ ބޭފުޅުންނަށް މިސާލަކަށް، ސަބްސިޑީ އިން އެއްޗެއް ނުލިބޭ ގޮތަކަށް ބައްޓަންކޮށްފައި މިވަނީ ކީއްވެތޯއޭ އިނގޭތޯ. އެއީ ފުރަތަމަ ސުވާލަކީ. ދެވަނަ ސުވާލަކަށް އަޅުގަނޑު ދަންނަވާލަން އޮތީ، ތެލުގެ ސަބްސިޑީ ބެހުމުގައި އިދާރީ ކޮމްޕޯނަންޓެއް އެބަ އޮވޭ. އަޅުގަނޑަށް ހީވަނީ މަސްވެރިކަމުގެ ވުޒާރާގައި އެންމެ ބޮޑުކަމަކަށް ވާންޖެހޭނީ މަސްވެރިކަން ކުރިއެރުވުންހެން. އެހެންވީމާ، މި އިދާރީ ފައިސާ މިއީ ގާތްގަނޑަކަށް އެއް މިލިޔަނެއްހާ ރުފިޔާ. މި އެއް މިލިޔަން ރުފިޔާ އިން ތި ބޭފުޅުންގެ އިދާރީ ހުރިހާ ކަމެއް ހަމަޖެހިގެންދާނެތޯ އޭ ތެލުގެ ސަބްސިޑީ ދިނުން. އެހެންނަމަވެސް، ތެލުގެ ސްބަސިޑީ ބެހުމަށްޓަކައި މި ހަވާލުކުރެވެނީ ޙަޤީޤަތުގައި ކުރިއަށް އޮތް ދުވަސްތަކަށް ބަލައިފި ކަމަށް ވަންޏާމުން ރަށްރަށުގެ ކައުންސިލުތަކަށް. އަތޮޅު ވެއްޖިއްޔާމުން އަތޮޅުގެ ކައުންސިލުތަކަށް. އެއީ އިންތިޚާބުކުރެވިގެން އައި މީހުން ކަމަށްވާތީވެ އެކަމަށް ޒިންމާދާރުވާން މަސްވެރިންނާ އެންމެ ގާތުގައި ތިއްބަވާނީ މި ދެންނެވި ކައުންސިލުތައް ކަމަށް ވާތީވެ އެހެންވީމާ، ތި ބޭފުޅުން އޭގެތެރެއިން އެއް މިލިޔަން ރުފިޔާއަކީ ޓްރާންސެކްޝަން ކޮސްޓު އޭގެތެރޭގައި ހިމެނިގެން ނަގަންޖެހޭ ލާރިތޯ ނޫނިއްޔާމުން ހަމަ މާލޭގެ ޖަސްޓް ފޮރ އެކައުންޓިންގ ޕަރޕަސްއަށް ނަގާ ފައިސާތޯ. ނޫނިއްޔާ މިކަމަށް ތައްޔާރުވުމުގެ ގޮތުން ހަދަންޖެހޭ ޕޭޕަރ ވޯރކްސް އަށް ދާ ޚަރަދުތޯ، މި އަޅުގަނޑުމެން ސާފުކޮށްލަން ބޭނުން. އަޅުގަނޑު އަބަދުވެސް ވިސްނަމުން އަންނަނީ މަސްވެރިކަން ސީދާ މަސްވެރިން އަތުން މަސް ގަންނަ ފަރާތްތަކުން މި ސަބްސިޑީ ދެވޭނެ ގޮތެއް މެދުވެރިވެގެން ދިއުން. މިހެން މި ދެންނެވީ މިސާލަކަށް، މީގެ ކުރިން އެބަހުރި މިފްކޯ ތްރޫކޮށް ވެސް ކޮންމެވެސް ވަރަކަށް ތެލުގެ މުޢާމަލާތްތަކެއް ހިންގާފައި. މިއީ ހަމަ ސަރުކާރުގެ ބޮޑެތި ކުންފުނިތައް ސަރުކާރާ ހަމަ އެލައިންވެފައި ހުންނަ ކުންފުނިތައް. އެހެންވެއްޖެ ކަމަށް ވަންޏާ އަޅުގަނޑަށް ހީވަނީ ޙަޤީޤަތުގައި ދިވެހިން މި މަސްވެރިކަމުގައި މި ދެކެން ބޭނުންވާ ދުވަސްތައް ފެންނާނެއޭ. ދިވެހިން ބޮޑަށް އަޅުގަނޑުމެން ބޮޑަށް އުއްމީދު ކުރަނީ މަސްވެރިކަމަކީ ދިވެހިރާއްޖޭގެ ބެލެންސް އޮފް ޕޭމަންޓުގެ މިހާރު މިއޮތް ޑެފިސިޓު ދުއްވާލުމަށްޓަކައި އެކްސްޕޯޓް ކުރެވޭ އެއްޗަކަށް މަސް ގިނައިން ވެގެންދިއުން. މިއީ އަޅުގަނޑުމެން ދެކެން ބޭނުންވާ ގޮތް. ހަމަ އުސޫލެއްގެ ގޮތުން ތި ބޭފުޅުން ވެސް މިކަން ކަންނޭނގެ ދެކެން ބޭނުންވާނީ. އެހެންވެއްޖެ ކަމަށް ވަންޏާމުން އެ އެކްސްޕޯޓް ކުރާ ކުންފުނިތައް މެދުވެރިކޮށްގެން އެ ކިރާ ބަޔަކަށް އެ މީހުންގެ ފަރާތުން އެ ސަބްސިޑީތައް ދެވޭނެ ގޮތެއް އެ ކަހަލަ ކަމަކާ މެދު ވިސްނާފައި އޮތްތޯ އޭ. 

ރިޔާސަތުން ވާހަކަދެއްކެވުން:

އަޅުގަނޑު އަދި ތިކޮޅަށް ފުރުޞަތު އެރުވުމުގެ ކުރިން ކުޑަކުޑަ އެއްޗެއް އަޅުގަނޑުމެންނަށް ދެން މިއަށް އަޅުގަނޑުމެންގެ ޢިއްޒަތްތެރި މެންބަރަށް ތަންކޮޅެއް ފަހުން ވަޑައިގެންނެވުނީމަ އަޅުގަނޑަށް ހީވަނީ އެންމެ ސުވާލެއް ފިޔަވައި ދެން ހުރި ހުރިހާ ސުވާލަކީ އަޅުގަނޑުމެންނަށް ޑިސްކަސް ކުރެވިފައި ހުރި ކަންތައްތަކަށްވާތީ އެއާ ބެހޭ ތަފްސީލު އަޅުގަނޑު ފަހުން އެ މެންބަރަށް އަރުވާނަން. އޭގެތެރެއިން ހަމައެކަނި އެންމެ ސުވާލަކަށް ތިކޮޅުން މިހާރު ޖަވާބުދެއްވަން ޖެހޭނީ. ވަގުތު. ދެން އަޅުގަނޑު މިހާރު ދެން ކުރިއަށް އޮތްތާ ކޮންމެ ބޭފުޅަކަށް އަޅުގަނޑު ދޭނީ އެއް މިނެޓު. ސުވާލަކަށް ވެސް އެއް މިނެޓު އަދި ޖަވާބު ދެއްވަން ވެސް އެއް މިނެޓު. އެއީ ވަގުތެއް ނެތް 4 މިނެޓު ބާކީ އިނީ. އެހެންވީމާ، އަޅުގަނޑު 10:30 ގައި ނިންމާލަން ބޭނުންވާތީވެ. އަޅުގަނޑަށް ހީވަނީ އިތުރު ކުންފުނިތަކަށް ފުރުޞަތު ދޭނީ ކިހާ މިންވަރަކަށްތޯ. އެ ސުވާލަށް އެކަނި ޖަވާބު ދެއްވީމާ، އަޅުގަނޑަށް ހީވަނީ ފުދޭނެހެން. ދެން ހުރި ސުވާލުތަކަށް އޮތީ ޖަވާބު ދެއްވާފައި. އާދެ، ޢިއްޒަތްތެރި މެންބަރު އެ ވިދާޅުވި މިފްކޯ ކަހަލަ މި ކުންފުނިތައް މެދުވެރިކޮށް މިކަން ކުރުމުގެ ވިސްނުންފުޅު ނޫނީ އެކަމާ ދޭތެރެ އެއްވެސް ވަރަކަށް ވިސްނިންތޯ. އަޅުގަނޑަށް އެ ސުވާލަށް އެކަނި ކަންނޭނގެ ޖަވާބު ދެއްވަން. 

މިނިސްޓްރީ އޮފް ފިޝަރީޒް އެންޑް އެގްރިކަލްޗަރގެ ޕާމަނަންޓް ސެކްރެޓަރީ ޢަބްދުﷲ ނަޞީރު ވާހަކަދެއްކެވުން:
ދެން މިހާރު ވެސް އަޅުގަނޑުމެން ސަބްސިޑީޒް އެ ދޫކުރަމުންދަނީ ކުންފުނިތަކަކަށް އެ ކަމުގައި ރަޖިސްޓްރީކޮށްގެން. އެ ކުންފުނިތައް މެދުވެރިކޮށް މިހާރު ވެސް ދެމުން ގެންދަނީ އަސްލުގައި އަޅުގަނޑުމެން ސީދާ އެ ކަމުގައި އިންވޯލްވްއެއް ނުވަން. ދެން ހަމަ އޭގެތެރޭގައި ހިމެނޭ މިފްކޯ އާއި އެހެން ހުރިހާ ކުންފުނިތައް ވެސް. އެއީ ސަބްސިޑީ ދޫކުރުމުގައި ދެއްތޯ ހިމެނޭ އިނގޭތޯ ދެން. މީގައި ފޮރ އޮޑިޓިންގ ޕަރޕަސަސް ކުރަންޖެހޭ ވަރަށް ގިނަ އިދާރީ ކަންތައްތައް ހުރޭ. ދެން އަޅުގަނޑަށްވުރެ ބޮޑަށް ޒަރިޔަންދު އެ ކަމަށް ހައިލައިޓުކޮށްލައްވައިފި ކަންނޭނގެ ވަރަށް ތަފްސީލުކޮށް މިހާރު ވެސް އިނގޭތޯ. 

ބިލެތްދޫ ދާއިރާގެ މެންބަރު އަޙުމަދު ޙަމްޒާ ވާހަކަދެއްކެވުން:

ދެން އަޅުގަނޑުގެ ސުވާލަކީ މިހާރު، ޓޯޓަލް ފިއުލް ކޮންސަމްޕްޝަން މި މަސްވެރިކަމުގެ ސިނާޢަތުގައި އުޅޭ ވަރެއް އެސްޓިމޭޓު ކުރެވިފައި އެބައޮތްތޯ އޭ. އިން ޓަރމްސް އޮފް ލީޓަރސް ޕްލަސް އިން ޓަރމްސް އޮފް ފިގަރ. ވެލިއު އަގެއްގެ ގޮތުން. ދެވަނަ ސުވާލަކަށް އަޅުގަނޑު ކޮށްލަން ބޭނުންވަނީ، މި ސަބްސިޑީ ދިނުމުގައި އޮޑިވެރިންނަށް މި ދިމާވެފައި އޮތް މައްސަލައިގައި ހައިލައިޓު ކުރެވިފައޭ. މި ކަމާ ނުގުޅުނަސް މި ބޭންކުތަކާއި ވާހަކަ ދައްކައިގެން ނުވަތަ އެމް.އެމް.އޭ އާއި ވާހަކަ ދައްކައިގެން މި ކަމަށް ތި ބޭފުޅުން ހައްލުތަކެއް އެބަ ހޯދަންތޯ. މިހާރު 61 މިލިޔަން އޮޑިވެރިން ދައްކަންޖެހިފައި އޮތް ކަމަށް ދައްކަނީ. ޝުކުރިއްޔާ. 

މިނިސްޓްރީ އޮފް ފިޝަރީޒް އެންޑް އެގްރިކަލްޗަރގެ ޕާމަނަންޓް ސެކްރެޓަރީ ޢަބްދުﷲ ނަޞީރު ވާހަކަދެއްކެވުން:
އާދެ، ޓޯޓަލް ކޮންސަމްޕްޝަން އަޅުގަނޑުމެންނަށް އިނގޭ. މިހާރު ވެސް ހަދާފައި ހުރި ކެޓެގަރީތަކަށް ބަލާއިރު އިންޖީނަކުން އަޅުގަނޑުމެން ދެން ވަރަށް ރަފް އެސްޓިމޭޓެއް ހަދާފައި ހުރީ. އެހެންނަމަވެސް، އެ ކެޓަގަރީތަކުގެ ފިއުލް އަނދާވަރު އަޅުގަނޑުމެންނަށް އިނގޭނެ އަދި އަޅުގަނޑުމެންގެ ރެކޯޑުތަކުން މީހުން މަހަށް ފުރާ އަދަދު އިނގޭނެ. އެހެންވީމާ، ޓޯޓަލް ކޮންސަމްޕްޝަން އެސްޓިމޭޓު ކުރެވޭ. އެކަމަކު، މިފަހަރު އަޅުގަނޑުމެން އެއަށްވުރެ ވެސް ފުރިހަމައަށް އެކަން ކުރެވޭތޯ މި ސަބްސިޑީޒް ރަޖިސްޓްރީ ކުރަން ނިންމާފައި މި އޮތީ އިނގޭތޯ. މިހާރު ވެސް ހުންނާނެ ފިގަރތަކެއް ދީފައި އިނގޭތޯ. ތި ބޭފުޅުންނަށް ފޯރުކޮށްދީފައި ހުރި މަޢުލޫމާތުތަކުގައި ވެސް ހުންނާނެ ފިގަރތަކެއް ދީފައި. ޓޯޓަލް ކޮންސަމްޕްޝަނާ ބެހޭ މަޢުލޫމާތުތައް ދީފައި ހުންނާނެ އިނގޭތޯ. 

 ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙު މުޙައްމަދު ވާހަކަދެއްކެވުން:

މި ލޯނުގެ ވާހަކައިގައި މިހާރު ތި ބޭފުޅުން އެއްކަލަ ދައްކަމުންދާ މީހުންނަށް 2010 ވަނަ އަހަރުވެސް ދައްކަމުންދާ މީހުންނަށް ހަމަ އެހީތެރިކަމެއް ނޯންނާނެތޯއޭ، ގަވާއިދުން ދައްކަމުންދާ މީހުންނަށް. އަޅުގަނޑު ކުރިން ދެންނެވި ސުވާލަކަށް ވަކި ޖަވާބެއް ދެއްވާފަ އެއް ނެތް. އެހެންވީމާ، އެ މީހުން މިއިން މަޙުރޫމް ތިކުރެއްވީ ކީއްވެތޯ އޭ. ދެން ދެވަނަ ނުކުތާއަކަށް މަދަނައިގެ ވާހަކައިގައި ވެސް ވަކި އެއްޗެކޭ ވިދާޅެއް ނުވޭ. ތި ބޭފުޅުން ޑިފައިން ކުރެއްވި ޑެފިނިޝަނާ ސަބްސިޑީ މާނަކުރެއްވި ގޮތާއި މަދަނަ އާއި ތަޢާރަޟުވޭ. އެހެންވެގެން މަދަނަ އެ ހިމެނުއްވީ ކީއްވެތޯ އޭ. ދެން ދަނޑުވެރިކަމާ ބެހޭ ބައިގައި އިން ދަނޑުވެރިކަމުން އުފައްދާ ޕްރޮސެސްކޮށްގެން މަތީ އަގު ލިބޭ އުފެއްދުންތައް އުފެއްދުމަށް ވެލިއު އެޑުކުރުމަށް އެހީގެ ގޮތުން ދޭ ސަބްސިޑީ. އެއީ ކޮން ކަހަލަ ވެލިއު އެޑެޑު ޕްރޮޑަކްޓެއްތޯ އޭ. 

މިނިސްޓްރީ އޮފް ފިޝަރީޒް އެންޑް އެގްރިކަލްޗަރގެ ޕާމަނަންޓް ސެކްރެޓަރީ ޢަބްދުﷲ ނަސީރު ވާހަކަދެއްކެވުން:
އާދެ، ވަރަށް ކުރުކޮށް ދަންނަވަންޏާ އިިނގޭތޯ މިހާރު އަޅުގަނޑު ކުރިންވެސް ދެންނެވިހެން ލޯނު ދައްކަމުންދާ ފަރާތްތަކާއި އަދި ދައްކާފައި ހުރި ފަރާތްތަކާ. އަޅުގަނޑު މިހާރު ކޮންސެޕްޓުގެ ގޮތުގައި މި ހަމަ ޔަޤީނުން ވެސް އޮޑިދޯނި ފަހަރުގެ އެ ފަރާތްތަކަށް ސަބްސިޑީ އެއް ދިނުމުގައި ވިސްނަންޖެހޭ ކަމަކީ އެ މީހުންނަށް މިހާރު ވެއްޓިފައި އޮތް ވަޅުގަނޑުން އަރައިގަނެވޭނެ ގޮތަކަށް ވިސްނުން. އެހެންވީމާ، އަޅުގަނޑުމެން އެއީ ހަމަ ކޮންސެޕްޓަކީ ޙަޤީޤަތުގައި ވެސް ދީނުފަހަރުގެ އޮޑިވެރިންނަށް ފޯރުކޮށްދިނުން އިނގޭތޯ. އަދި މި ވަގުތު ވަކި ގޮތަކަށް ނިންމާފައި ނެތް ކަމެއް. ދެން މަދަނަ ޕްރޮގްރާމުގައި ބައިވެރިވުމުގައި އަޅުގަނޑުމެން ވަރަށް އުނދަގޫ ކަމެއް އިނގޭތޯ ހަމަ ސީދާ މަސްވެރިން ވަރަށް ފަސޭހަ ދެންމެވެސް ވިދާޅުވި ގޮތަށް މަސްވެރިކަމުގައި ޙަރަކާތްތެރިވާ ފަރާތްތައް އެއީ މަސްވެރިކަމުގައި ޙަރަކާތްތެރިވާ ފަރާތްތައް އެއީ ހަމަ މަސްވެރިން ކަމުގައި ބެލެވޭނެ އިނގޭތޯ. ދެން މީގައި އެކި މަރުޙަލާތައް އެބަހުރި ކަޑައްތު ކުރަންޖެހޭ، މި ވެލިޑޭޓު ކުރުމުގައި އިނގޭތޯ. އެހެންވީމާ، އަޅުގަނޑުމެން އެ ބައި މީހުން ބުނާ ވާހަކަ ވެސް ޤަބޫލުކުރަން އެބަޖެހޭ. އެ ހިސާބަށް ރަޖިސްޓްރީ އެއް މި ވަނީ އަދި ކިރިޔާ، ވާއިރު އަޅުގަނޑުމެން އެ ތަނަށް ގޮސް ބަލާފައި އޭނަގެ ދަނޑެއް އޮތްތޯ ބަލާ ހަމަ ގޮތަށް އަޅުގަނޑަށް ހީވަނީ ރަށަކުން ވެސް އެ މަޢުލޫމަތު ފޯރުކޮށްދެއްވޭނެ ކަމަށް އަޅުގަނޑު ޤަބޫލުކުރަނީ އިނގޭތޯ. އާދެ، ދެން އިތުރު... އާދެ، ވެލިއު އެޑު ކުރުމަކީ އަސްލު މިހާރު ވަރަށް ބޮޑަށް ފަށައިގެން އުޅޭކ ަމެއް އިނގޭތޯ. އަޅުގަނޑުމެން ޤަބޫލުކުރާ ގޮތުގައި އެތައް ބައިވަރު އަނބެއް އުކާލާ އެބަ އެތައް ބައިވަރު ދަނޑުވެރިކަމުގައި އުފައްދާ ވަރަށް ގިނަ ބާވަތްތައް ހަމަ އެއްވެސް އަގެއް ނެތި ދޫކުރަމުން އެބަ ގެންދޭ. އުކާލަންޖެހޭ ދަރަޖައަށް ވެސް އެއްބައިފަހަރު ކަރާ އެއްޗެހި ވެސް އެބަ ހައްދާލާ އިނގޭތޯ. އެހެންވީމާ، ވެލިއު އެޑު ކުރުމަކީ އެ ޖޫސް ހެދުން ވިޔަސް އަދި ކޮންމެ ކަމެއް ކުރި ނަމަވެސް އެކަހަލަ ކަމަކަށް ހިފައިގެން އަންނަ ފަރާތްތަކަށް އަޅުގަނޑުމެން ހިތްވަރުދިނުމުގެ ގޮތުން ސަބްސިޑައިޒް ކޮށްގެން އެ އިކުއިޕްމަންޓްސް އާއި އެ ގެންނަންޖެހޭ އެއްޗެހި ސަބްސިޑައިޒްކޮށްގެން އެކަން ފަށައިދިނުމުގެ ޚިޔާލެއް މި ގެނެވެނީ. އެހެންނޫން ކަމުގައި ވަންޏާ ވަރަށް ބޮޑު މައްސަލަ އެއް ކުރިމަތިވޭ. 

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމް ވާހަކަދެއްކެވުން:

އަޅުގަނޑު މި 10:30 ވުމާއި އެއްކޮށް އިތުރު ފުރުޞަތެއް ބޭނުމެއް ނޫން. 

 ރިޔާސަތުން ވާހަކަދެއްކެވުން:

ވަރަށް ބޮޑަށް ޝުކުރިއްޔާ. އަޅުގަނޑު ދެން ނިންމާލުމުގެ ކުރީގައި ހަމަ ތި ބޭފުޅުން އަޅުގަނޑުމެންނާ ބައްދަލުކޮށް ވަރަށް މުހިއްމު މަޢުލޫމާތުތަކެއް އަޅުގަނޑުމެންނާއި އެއްކޮށް ހިއްސާކޮށްދެއްވި ކަމަށްޓަކައި ތި ދެ ބޭފުޅުންނަށް އަޅުގަނޑުމެންގެ ކޮމިޓީގެ ހުރިހާ ޢިއްޒަތްތެރި މިއަދު ވަޑައިނުގަންނަވާ ޢިއްޒަތްތެރި މެންބަރުންގެ ނަމުގައި ވެސް އަދި އަޅުގަނޑުގެ ނަމުގައި ވެސް ވަރަށް ޚާއްޞަ ޝުކުރެއް ދަންނަވަން. އަދި ހަމައެއާއެއްކޮށް އަޅުގަނޑުމެން މިއަދު މި ބައްދަލުވުމުގައި ދިޔަ ކަންތައްތަކާ ބެހޭ ގޮތުން އަޅުގަނޑުމެން އިތުރަށް ބޭނުންވާ މަޢުލޫމާތުތައް މި ދެންނެވީ އަޅުގަނޑުމެން މި ޔައުމިއްޔާ އިރާދަކުރެއްވިއްޔާ މިއަދު ބަލާނަން ނެގޭތޯ. ނަގާފައި އަޅުގަނޑުމެން އެ ކަމާ ބެހޭ ގޮތުން އަޅުގަނޑުމެން މާލިއްޔަތު ކޮމިޓީ ފުލް ކޮމިޓީގައި ޑިސްކަސް ކުރުމަށްފަހުގައި އިތުރު އެއްވެސް ސުވާލެއް އޮވެއްޖެ ކަމަށް ވަންޏާ އެ ސުވާލެއް އަޅުގަނޑުމެން ތި ފަރާތަށް ފޮނުވާނަން. ދެން ފޮނުވީމާ، އަޅުގަނޑުމެން ވަރަށް ބޮޑަށް އެދެން އަޅުގަނޑުމެން މިކަން ވަރަށް އަވަސްކުރެވޭތޯ މި ބަލަނީ. 5 ވަރަކަށް ދުވަސް އަޅުގަނޑުމެންނަށް ޑިލޭވެގެން ހިނގައްޖެ. ދެން އަޅުގަނޑަށް އިނގޭ ތިބޭފުޅުންގެ މަސައްކަތް ހުންނަގޮތުން ވެސް އަޅުގަނޑުމެން އަދި ދަންނަވާލި ވަގުތު އައިސް ބައްދަލު ނުކުރެވޭނެކަން ވެސް. އެހެންނަމަވެސް، އަޅުގަނޑުމެން އެދެން ކުރިއަށް އޮތްތަނުގައި މި ކަމަކީ ފަރަށް އަވަހަށް ނިންމަންޖެހިފައި އޮތް ކަމަކަށް ވާތީވެ އަޅުގަނޑުމެން މާލިއްޔަތު ކޮމިޓީގައި ވެސް އެޖެންޑާކޮށްގެން މިކަންތައްތައް ކުރިއަށް ގެންދާއިރު މިކަމުގައި ތަންކޮޅެއް ބޮޑަށް އެއްބާރުލުން އަޅުގަނޑުމެންނަށް ދެއްވުން. އަދި މިކަން ހަމަ މިނސްޓަރަށް ވެސް ހަމަ ސީދާ ދެންނެވުމަކީ އަޅުގަނޑުމެން ވަރަށް ބޮޑަށް އެދޭ ކަމެއް މި ކަމާ ބެހޭ ގޮތުން މާލިއްޔަތު ކޮމިޓީ އިން މިކުރާ މަސައްކަތްތައް ތަންކޮޅެއް އަވަސް ސްޕީޑެއްގައި މިކަން އަޅުގަނޑުމެންނަށް ނިންމޭނެ ގޮތަކަށް އެ މަގުފަހިކޮށްދެއްވުން ތި ފަރާތުން ދެއްވަންޖެހޭ މަޢުލޫމާތު އަޅުގަނޑުމެންނަށް ފޯރުކޮށްދެއްވުން. އެހެންވީމާ، ޖުމްލަގޮތެއްގައި އަޅުގަނޑު ދަންނަވާނީ މިއަދު އަޅުގަނޑުމެންނަށް ވަރަށް ގިނަ މަޢުލޫމާތުތަކެއް ސާފުވެގެން ހިނގައްޖެ. އަދި އަޅުގަނޑުމެން މިކަމާ ދޭތެރޭ ދެކޭގޮތް ވެސް ތި ބޭފުޅުންނަށް ސާފުވެއްޖެ. އެހެންވީމާ، އަޅުގަނޑު ހަމައެކަނި ދެތިން ޕޮއިންޓެއް އަޅުގަނޑު ހައިލައިޓުކޮށްލާނަން ޖުމްލަގޮތެއްގައި. އެއީ އަޅުގަނޑުމެން ޤަބޫލު ނުކުރަމޭ ހަމައެކަނި ދޮށީގެ މަސްވެރިކަމާއި ބޮޑު ކަންނެލީގެ މަސްވެރިކަން ކަމަށް ސަބްސިޑީ ދޭންޖެހޭނީ. އެހެންވީމާ، އެއީ ހަމަ މުހިއްމު އެއް ޕޮއިންޓު އެއީ. ޖުމްލަ ގޮތެއްގައި އަޅުގަނޑުމެންގެ ބައްދަލުކުރުން ހުރިހާ ބައްދަލުވުންތަކެއްގައި އަޅުގަނޑުމެންނަށް ކަންބޮޑުވާ ކަމެއް އެއީ. ހަމައެއާއެއްކޮށް މި މަސްވެރިންނަށް މި ދެއްވާ ލޯނު، އެ ދެވޭނީ ހަމައެކަނި ބޭންކު އޮފް މޯލްޑިވްސް އާއި ލީސިންގ އާ އެ ދެތަން ހަމައެކަނި މެންޝަންކޮށްފައި އޮތީމަ އެ ވެސް އަޅުގަނޑުމެން ކަންބޮޑުވާ ކަމެކޭ. އެހެން ތަންތަނުން ވެސް އެބަހުއްޓޭ ލޯނު ނަގާފައި. ދެން ޖުމްލަ ގޮތެއްގައި މަދަނައިގެ ވާހަކަ އާއި އަދި ދަނޑުވެރިނަށް މިކަން ދިނުމުގައި އެ ބަލަން އޮތް މިންގަނޑުތައް. އެހެން މި ދެންނެވީ އަޅުގަނޑު ދެތިން ޕޮއިންޓެއް މި ހައިލައިޓްކޮށްލީ އަޅުގަނޑުމެންގެ އެންމެ ބޮޑަށް އަޅުގަނޑުމެން ކަންބޮޑުވާ ކަންތައްތައް. އެހެންނަމަވެސް ދެން ހުރި ކަންތައްތަކުގައި އަޅުގަނޑުމެން ދެ ފަރާތުން ދެކެވުނު ވާހަކައިގެ އަލީގައި އަޅުގަނޑުމެން މި ޔައުމިއްޔާ ނެގުމަށްފަހުގައި އަޅުގަނޑުމެން ދެން އިތުރަށް ދަންނަވާލަން އޮތް ސުވާލެއް އޮވެއްޖިއްޔާ އެ ލިޔުމަކުން ނޫންނަމަ އިދާރީ އެހެން ބޭފުޅުންވެސް ތި ކޮޅަށް ކޯޕަރޭޓްކޮށްގެން އެކަންކަން ކުރެވޭނެ ކަމަށް އަޅުގަނޑު އުއްމީދުކުރަން. މިއަދު މި ހިސާބުން އަޅުގަނޑުމެންގެ ބައްދަލުވުން ނިންމާލާނަން. ވަރަށް ބޮޑަށް ޝުކުރިއްޔާ ހުރިހާ ޢިއްޒަތްތެެރި މެންބަރުން ދެއްވި އެއްބާރުލެއްވުމަށް. އަދި މިނިސްޓްރީގެ ބޭފުޅުން އަޅުގަނޑަށް މި ބައްދަލުވުން ކުރިއަށް ގެންދަވަން ދެއްވި އެއްބާރުލުމަށް. ވަރަށް ބޮޑަށް ޝުކުރިއްޔާ. ވައްސަލާމް ޢަލައިކުމް. 

